
Presentatzione e Notas Metodològicas 
 

Cada amministratzione pùblica, in cantu titulare de una funtzione de tutela de sos interessos e 
de sos bisòngios tentos dae sos tzitadinos, at s’ònere de rèndere contu de cantu operadu in su 
pròpiu logu de cumpetèntzia. A tale fines, sas Amministratziones Pùblicas isperimentant 
istrumentos de rendicontu diversos e agiuntivos cunforma a su bilàntziu de esercìtziu, a manera de 
rèndere prus trasparentes e legìbiles dae parte de su distinatàriu finale sos resurtados lòmpidos; 
Intre custos b’est su “Bilàntziu Sotziale”. 

 
Su Bilàntziu Sotziale at s’iscopu difatis de comunicare a sos tzitadinos, in manera trasparente e 

crara, cales sunt sos servìtzios chi lis est frunende s’Amministratzione. Respetu a su bilàntziu 
traditzionale, chi tenet datos econòmicos-finantziàrios chi sos tzitadinos ant dificultade a 
cumprèndere, su Bilàntziu Sotziale mirat duncas a rèndere trasparentes e craras sas prioridades e 
sos obietivos de s’Amministratzione, sos interventos realizados e programmados, in prus a sos 
resurtados lòmpidos. 

 
S’introduida de su modellu de Bilàntziu Sotziale in su Tribunale de Bardiania de Tàtari at 

comente fines su cunsighimentu de sos obietivos chi sighint: 
 

− Ismanniare sa ratzionalizatzione de sas resorsas pro mèdiu de una pianificatzione / 
programmatzione annuale in crae istratègica; 

− Pòdere dare bisura non solu a sas atividades realizadas e a sos servìtzios frunidos dae 
s’Ufìtziu Giuditziàriu, ma fintzas dae sos istesiamentos intre cantu programmadu e cantu 
realizadu in s’àndala de un’annu; 

− medire sos resurtados lòmpidos segundu una lògica valutativa multidimensionale in 
gradu de cunsiderare bonu fàghere, bonu resèssere e impatos; 

− ativare s’andera de unu protzessu fitianu de arrejonu cun sos interlocutores de su 
territòriu; 

− frunire a totu sos interlocutores unu rendicontu craru de comente sunt istadas allogadas 
sas resorsas; 

− isperimentare un’anàlisi de sos costos de sa giustìtzia e ativare unu controllu pro su 
tempus benidore subra s’ammàniu de s’Ufìtziu Giuditziàriu; 

− aviare unu protzessu de connoschèntzia e de aprendimentu organizativu pro permìtere a 
s’Ufìtziu Giuditziàriu de torrare a fàghere sa redatzione de su documentu e ammaniare su 
mudamentu in manera prus cussente. 

 
In sa redatzione de su Bilàntziu Sotziale 2010 de su Tribunale de Bardiania de Tàtari sunt istadas 

sighidas sas fases metodològicas chi sighint: 
 

− fràigu e cumpartzida de su sistema de rendicontu; 

− connoschèntzia noa de s’istadu de s’Ufìtziu cun regòllida e classificatzione noa de sos 
diversos datos;  

− ativatzione de una caminera pro balidare su Bilàntziu Sotziale cun s’Ufìtziu; 

− publicatzione e cumpartzida de su documentu. 

 
Su presente documentu rapresentat unu rendicontu consuntivu de sas atividades de su Tribunale 

de Bardiania pro s’annu 2010, ponende in bisura in particulare sas initziativas e sos progetos de 
megioru postos in èssere; issu firmat in peristantu sos intentos preventivos pro sos annos 
benidores.    

 
Iscopu finale de su documentu est sa declamada de sa responsabilidade sotziale 

cumpartzida dae s’ufìtziu comente impignu pro batire benefìtzios a s’organizatzione 
matessi e, pro su prus, a sa sotziedade tzivile. 

Su Tribunale de Bardiania de Tàtari 
 
 

1. Sa Magistradura de Bardiania comente Istitutzione 
 

Sa responsabilidade penale est personale. 
S’imputadu no est cunsideradu infartadu (inculpadu cun neghe) finas a sa cundenna definitiva. 

Sas penas non podent cunsìstere in tratamentos contràrios a su sensu de umanidade 
 e depent lòmpere a sa rieducatzione de su cundennadu. 

No est ammissa sa pena de morte, 
 si nono in sos casos previstos dae sas leges militares de gherra. 

(Art. 27 de sa Costitutzione de sa Repùblica Italiana) 

S’ispàrghida manu manu de sas matèrias devòlvidas a sa connoschèntzia de sa Magistradura de 
Bardiania at diterminadu fatu fatu un’istesiamentu de custa dae sa presone, chi nd’at fatu sighire 
un’ammoddigamentu de cussu caràtere de “giurisditzione a curtzu” chi li fiat pròpiu. 

Si mustrat, a su chi est oe, cantu mai netzessàriu abbalorare sa funtzione de sa 
Magistradura de Bardiania, in cantu si creet chi una bona organizatzione de sos Ufìtzios de su 
Magistradu de Bardiania e de sos protzessos de traballu chi li pertocant non solu at a produire una 
resposta giuditziària apropiada in tèrmines de bonu fàghere e de bonu resessire, ma at a cunsentire 
a su Magistradu de Bardiania de achirire torra tempus e fortza pro las intregare a su primidiu 
còmpitu suo de garante de sos diritos de sos tenturados e de sa curreta aplicatzione de sa lege 
penitentziària cando, pro lege, est cramadu a bardiare subra sos Istitutos de pena e subra 
s’atuatzione de su tratamentu rieducativu de su cundennadu.      

S’atividade de giurisditzione de sa Magistradura de Bardiania est tenta in sede Cullegiale dae su 
Tribunale de Bardiania e in sede Monocràtica dae su Magistradu de Bardiania in sos Ufìtzios de 
Bardiania. Sa giurisditzione de sas Magistraduras de Bardiania est tenta in sos cunfrontos de sos 
sugetos distinatàrios de una cundenna penale bènnida a èssere irrevocàbile. 

1.1 Su Tribunale de Bardiania 
 

Su Tribunale de Bardiania naschet cun su nùmene de “Setzione de Bardiania” dae s’art. 70 de sa 
lege 26 de trìulas 1975 n. 354 e benit istituidu comente “Tribunale de Bardiania” dae sa lege 10 de 
Santu Gaine 1986 n. 663. Sas funtziones de Pùblicu Ministeru a dae in antis de su Tribunale de 
Bardiania sunt tentas dae su Procuradore Generale peri sa Corte de Apellu, gasi comente istàbilit 
s’art. 678, comma 3, c.p.p. 

 
Cumposidura 
Comente istàbilit su de chimbe commas de s’art. 70 O.P., su Cullègiu Giudicante est cumpostu: 

1) dae su Presidente o, pro parte sua, dae su Magistradu de Bardiania, a paris funtziones, prus 
antzianu; 2) dae unu Magistradu de Bardiania de su distretu o de sa tzircuscritzione territoriale de 
sa Setzione istacada de Corte de Apellu; 3) dae duos Espertos, giùighes non togados (onoràrios), 
numenados dae su Consìgiu Superiore de sa Magistradura, seberados intre professionistas espertos 
in meighina, psicologia, servìtziu sotziale, pedagogia, psichiatria e criminologia clìnica, in prus che 
dae dotzentes de Iscièntzias criminalìsticas. 
 
Cumpetèntzia funtzionale 

Su Tribunale de Bardiania detzidit comente giùighe de primu gradu e in gradu de apellu, a norma 
de s’art. 70 l. 26 de trìulas 1975 n. 354, giambadu dae sa l. 10 de Santu Gaine 1986 n.663 e 
mudadu dae sa l. 8 martzu 2001 n. 40 e dae sa l. 19 de nadale 2002 n. 277: 

In primu gradu 
Su Tribunale de Bardiania est cramadu a s’isprimire subra sas dimandas (istàntzias) chi 

pertocant sos cundennados definitivos, in prus che in dòpia posidura giurìdica (chie no est isetende 
su primu giudìtziu o non s’est apellende o recurrende), in òrdine a su racumandu (afidamentu) in 
proa ex art.47 O.P., a su racumandu in proa in casos particulares (a sos sensos de s’art. 94, DPR 
9.10.1990 n. 309), a sa tentura in domo, a sas tenturas ispetziales in domo, mesulibertade, 
liberatzione cunditzionale, a sas propostas de rèvoca de sos subra narados benefìtzios in prus che a 
su chi nde sighit, a s’istasida (reinviu) de s’agabbu (esecutzione) de sas penas, ex artt. 146 e 147 
c.p., subra sas dimandas pro torrare a èssere abilitadu (reabilitatzione), ex art. 178 c.p., e subra 
cussas de patrotzìniu a ispesas de s’Istadu. Atendet in prus in òrdine a s’atzertamentu de sa 
collaboratzione cun sa giustìtzia, ex art. 58 ter O.P. 
 

In sea de apellu     
Su Tribunale de Bardiania detzidit subra sos recursos contra sos provedimentos chi sunt in su de 

bator commas de s’art. 69 O.P. emìtidos dae su Magistradu de Bardiania, ossiat subra s’esàmene 
torra (riesàmene) de sa perigulosidade, subra s’aplicatzione, agabbu (esecutzione), mudamentu o 
rèvoca, fintzas in antis de s’ora, de sas medidas (mesuras) de seguresa, s’incapat cun cuntestuale 
rèvoca de sa declarada de delincuèntzia abituale, professionale o pro tendèntzia. Detzidit, in prus, 
in sea de apellu, comente disponet su segundu comma de s’art. 680 c.p.p., fintzas subra sas 
impugnaduras contra sentèntzias de cundenna, de proisorvimentu (prosciollimentu) o de non logu a 
protzedire de sos disponimentos chi interessant de su totu sas medidas de seguresa. 
 

In sea de chensu (reclamu) 
Su Tribunale de Bardiania detzidit subra sos chensos (reclamos) de su Pùblicu Ministeru e de 

s’interessadu contra sas cuntzèdidas e sas negas (diniegos) de sos permissos de netzessidade e de 
prèmiu; subra sos chensos inditados in s’ex art. 14 – ter, contra su decretu chi non ponet in contu 
su perìodu de permissu o licèntzia emìtidos dae su Magistradu, ex art. 53-bis; su regime de 
bardiania particulare chi est in s’art. 14 – bis e su regime ispetziale chi est in s’art. 41-bis de 
s’ordinamentu penitentziàriu (custu ùrtimu como reservadu de su totu a sa connoschèntzia de su 
Tribunale de Bardiania de Roma). Detzidit in prus subra sos chensos in matèria de liberatzione 
antibitzada, a norma de s’art. 69-bis O.P. introduidu dae s’art. 1, comma 2, l. n. 277 de su 2002 e 
subra sas impugnaduras chi atenent a s’arressada cunditzionada de s’agabbu de sa pena, a sos 
sensos de s’art. 2 l. n. 207 de su 2003. Detzidit, galu, subra s’opositziones in tema de dispatzada 
(espulsione) dae s’Istadu, a norma de s’art. 16 d.l. n. 286 de su 1998 comente giambadu dae s’art. 
15 l. n. 189 de su 2002. In fines, a norma de s’art. 18-ter, comma 6, O.P. (introduidu dae s’art. 1 
de sa l. n. 95 de su 2004), detzidit subra sos chensos in matèria de currispondèntzia (de su Cullègiu 
non nde podet fàghere parte su Magistradu chi at emìtidu su provedimentu), segundu sa protzedura 
prevista dae s’art. 14-ter O.P. e, pro cantu no est dispostu in manera diferente, dae s’art. 666 
c.p.p. e detzidit in òrdine a sa declarada de estintzione de sa pena tenturada e/o pecuniària, in prus 
che a s’èsitu de s’agabbu de sas medidas naradas in antis. 
 
Cumpetèntzia territoriale 

Sa cumpetèntzia a connòschere sas matèrias naradas subra (Ex art. 677, comma 1, c.p.p.) est 
de su Tribunale de Bardiania chi at sa giurisditzione subra s’Istitutu de preventzione o de pena in ue 
s’agatat tenturadu s’interessadu in su mamentu de sa pedida, de sa proposta o de s’incumentzu de 
ufìtziu de su protzedimentu. Pro su chi pertocat sas persones in istadu de libertade, a norma de 
s’art. 677, comma 2 c.p.p., sa cumpetèntzia est de su Tribunale chi at sa giurisditzione subra su 
logu in ue s’interessadu tenet sa residèntzia o istat, semper chi sa lege non dispòngiat àteru. 

Disponet in fines s’art. 677 c.p.p. chi, si sa cumpetèntzia non podet èssere diterminada segundu 
sos critèrios narados subra, issa est tenta dae su Tribunale de Bardiania de su logu in ue fiat istada 
pronuntziada sa sentèntzia de cundenna, de proisorvimentu (prosciollimentu) o de non logu a 
protzedire, e, in su casu de prus sentèntzias de cundenna o de proisorvimentu, a su Tribunale de 
Bardiania de su logu in ue fiat istada pronuntziada sa sentèntzia bènnida a èssere irrevocàbile pro 
ùrtima.  
 
Sas funtziones e sas cumpetèntzias de su Presidente de su Tribunale de Bardiania 

Sas funtziones e sas cumpetèntzias de su Presidente de su Tribunale de Bardiania sunt inditadas 
in s’art. 70-bis O.P.. Su Presidente ghiat e organizat sas atividades de su Tribunale de Bardiania, 
coordinende s’atividade de sos Ufìtzios de Bardiania chi apant sea in su territòriu subra ue su 
Tribunale tenet sa giurisditzione sua.  

S’atividade giurisditzionale de su Presidente s’ispricat in sa funtzione de presidèntzia de sas 
udièntzias cullegiales de su Tribunale de Bardiania, in prus che de Magistradu reladore e isterridore 
de sos provedimentos cullegiales chi li sunt assignados in sa Tabella de cumposidura de su 
Tribunale. In calidade de Presidente si òcupat, in prus, de sa fissatzione de sas udièntzias de su 
Cullègiu e de s’assignadura, in antis, a sos diversos Magistrados de Bardiania e, a pustis, a sas 
naradas udièntzias, de sos diversos protzedimentos de cumpetèntzia de su Tribunale de Bardiania. 

 
Su Presidente de su Tribunale de Bardiania emitit, in prus, totu sos provedimentos in matèria de 

ammissibilidade de sas istàntzias (dimandas). 
 Est bene a pretzisare in prus chi su d.lgs. N. 240 de su 2006, inditende sos duos Dirigentes 

apicales, at chèrfidu distìnghere a beru, in logu de cada Ufìtziu Giuditziàriu, sas cumpetèntzias chi 
isetant a su Magistradu – Cabu de s’Ufìtziu - e cussas atribuidas a su Dirigente Amministrativu 
cancaradu in su matessi Ufìtziu. E bene, sa fegura de su Dirigente Amministrativu de sa gasi narada 
“segunda fasca” no est prevista in sos Ufìtzios de Bardiania, ma ebbia in unos cantos Tribunales de 
Bardiania; pro tantu, su Presidente acumonat issu etotu fintzas sas cumpetèntzias chi su d.lgs. 
240/06 dat a su Dirigente Amministrativu; ateretantu si podet nàrrere pro sos Magistrados de 
Bardiania cun sea in tzitade diversa dae cussa de su Tribunale de Bardiania.   

 
 
1.2 S’Ufìtziu de Bardiania 

 
S’Ufìtziu de Bardiania est costituidu dae su cumplessu organizadu de isferas de cumpetèntzias, 

persones fìsicas, benes materiales e mèdios bortados a sa faina de un’atividade istrumentale e a 
s’esercìtziu de sas funtziones giurisditzionales de su Magistradu de Bardiania. Su cabu de s’Ufìtziu 
de Bardiania, o mègius su “prepostu” a sa Dirigèntzia de s’Ufìtziu, fintzas amministrativa, est su 
Magistradu de Bardiania antzianu de s’Ufìtziu (in ue, imbetzes, s’Ufìtziu e su Tribunale de Bardiania 
cumbinent unu cun s’àteru in sa matessi sea, su cabu de s’Ufìtziu de Bardiania est su Presidente de 
su Tribunale de Bardiania). 

 
Cun sa reforma penitentziària batida cun sa lege 26 de trìulas 1975 n. 354 su “Giùighe de 

Bardiania” betzu benit a èssere “Magistradu de Bardiania”: giùighe ispetzializadu chi, a s’imbesse 
de cantu sutzediat in tempus barigadu, non depet èssere postu a fàghere àteras funtziones 
giuditziàrias (art. 68, comma 4, ord. penit.). Issu podet èssere unu Magistradu de Cassatzione, de 
Apellu e de Tribunale. Su Magistradu de Bardiania tenet unu chìrriu fundamentale de sa 
giurisditzione penale in ue s’acumonant funtziones meda diferentes (dae sa tutela de sos diritos de 
sos tenturados a sa cuntzèdida imperistantu de àteras medidas, de permissos e de miminaduras de 
sa pena pro sa liberatzione antibitzada), intèndidas a realizare un’echilìbriu pagu fàtzile intre sas 
esigèntzias de amparu de sa culletividade e sa dimanda costitutzionale isprimida dae su gasi naradu 
finalismu rieducativu. 

 
Sas funtziones e sos provedimentos de su Magistradu de Bardiania sunt inditados in s’art. 

69 de sa lege 26 de trìulas 1975 n.354, distintas in giurisditzionales (in ue est previstu su respetu 
de su contradditòriu de sas partes), amministrativas e de bardiania: 
 

Giurisditzionales 
A norma de s’art. 678 c.p.p., su Magistradu de Bardiania, in sas matèrias chi atenent a sa 

rateizatzione (art. 660, comma 3, c.p.p. e 133-ter c.p.) e a sa cumbèrtida (cunversione) de sas 
penas pecuniàrias (artt. 102 e sigg. lege 24 de Santu Andria 1981 n. 689), a su cundonu 
(remissione) de su dèpidu (art. 56 O.P.), a sos recòveros previstos dae s’art. 148 c.p., a sas 
medidas de seguresa (artt. 199 e sighende, c.p. providende a esamenare torra sa perigulosidade, in 
prus a s’aplicatzione, agabbu, mudamentu e rèvoca, fintzas antibitzadas, de tales medidas), a 
s’agabbu de sa mesutentura e de sa libertade controllada (artt. 55 e 56 lege n. 689 de su 1981), e 
a sa declarada de fitiania o professionalidade in su reatu (artt. 102-105 c.p.) o de tendèntzia a 
delìncuere (art. 108 c.p.), protzedit cun pedida de su Pùblicu Ministeru, de s’interessadu, de su 
Defensore o de ufìtziu, segundu su protzedimentu giurisditzionale disciplinadu dae s’art. 666 c.p.p.  

 
A sos sensos de s’art. 69, comma 6, O.P., su Magistradu detzidit cun ordinàntzia, chi si podet 

impugnare in Cassatzione ebbia, segundu sa protzedura inditada in s’art. 14 ter O.P., subra sos 
chensos (reclamos) de sos tenturados e de sos internados chi lis interessat su respetu de sas 

normas chi pertocant s’itefàghere de sas atividades de tirotzìniu e de traballu, in prus che sas 
cunditziones de esercìtziu de su podere disciplinare, sa costitutzione e sa cumpetèntzia de s’òrganu 
disciplinare, sa contraria (cuntestatzione) de sos addèbitos e sa facultade de si disfartare 
(disculpare).  

A norma de s’art. 18-ter O.P. (postu dae s’art. 1 de sa lege 8 de abrile 2004, n. 95) su 
Magistradu de Bardiania detzidit cun decretu motivadu, fatu a pedida de su Pùblicu Ministeru o 
subra proposta de su Diretore de s’Istitutu, in matèria de currispondèntzia de sos cundennados, de 
sos internados e de sos imputados a pustis de sa pronùntzia de sa sentèntzia de primu gradu. Su 
Magistradu de Bardiania, in fines, regollet pro rogatòria sas declaradas de su chi no est presente 
(contumatze), tenturadu o internadu, comente dispostu in s’art. 489, comma 3, c.p.p., cun sa 
presèntzia de su Defensore. 
 

Amministrativas e de Bardiania 
Su Magistradu de Bardiania bàrdiat subra s’organizatzione de sos Istitutos de preventzione e de 

pena e proponet a su Ministru sas esigèntzias de sos servìtzios isvàrios, cun particulare reguardu a 
sa cumprida de su tratamentu rieducativu. Bàrdiat subra s’agabbu de sa tentura de sos imputados a 
manera de nd’assegurare sa cumprida cunforma a sas leges e a sos regulamentos. Aproat, cun 
decretu, su programma de tratamentu inditadu in su de tres commas de s’art. 13, o lu torrat in 
segus cun osservatzione a fines de una formulatzione noa. Dat, in prus, in andera de su 
tratamentu, disponimentos deretos a fàghere foras unas cantas mancàntzias de sos diritos de sos 
cundennados e de sos internados. Subraintendet a s’agabbu de sas medidas personales de 
seguresa e a s’agabbu de sas àteras medidas (mesuras alternativas). Providit, cun decretu 
motivadu, subra sos permissos a sos tenturados, subra sas licèntzias a sos tenturados mesulìberos 
e a sos internados, subra sas autorizatziones e subra sos mudamentos chi pertocant su racumandu 
(afidamentu) in proa a su Servìtziu Sotziale e a sa tentura in domo. Isprimit pàrrere motivadu subra 
sas propostas e sas dimandas (istàntzias) de gràtzias chi interessant sos tenturados. Tenet, in prus, 
totu sas àteras funtziones chi li sunt dadas dae sa lege; intre custas ùrtimas, in fortza de sos artt. 2 
e 4 de sa lege n. 165 de su 1998, podet arressare sa pena a pustis de una dimanda de racumandu 
o de musulibertade, o cuntzèdere in peristantu sa tentura in domo in sas moras de sas detzisiones 
de su Tribunale de Bardiania. Podet dispònnere, a sos sensos de s’art. 15 de sa lege n. 189 de su 
2002, sa dispatzada de s’istràngiu a tìtulu de machìtzia (santzione) a postu de (in alternativa) sa 
presonia (sa Corte Costitutzionale, cun ord. n. 226 de su 2004 nd’at reconnòschidu natura 
amministrativa). Su Magistradu providit, in prus, a norma de s’art. 69 comma 8 O.P., mudadu dae 
s’art. 1 de sa l. n. 277 de su 2002, cun ordinàntzia (mancari adotada chentza sa presèntzia de sas 
partes), subra sa miminadura de pena pro liberatzione antibitzada. Providit, in fines, semper cun 
ordinàntzia, a norma de s’art. 2 de sa lege n. 207 de su 2003 subra s’arressada cunditzionada de 
s’agabbu de sa pena tenturada intro, e non prus de, duos annos.  

 
B’at de nàrrere chi, mentres sos provedimentos chi isprimint funtziones giurisditzionales sunt 

belle semper emìtidos in sa forma de s’ordinàntzia, sos provedimentos ispressione de funtziones 
amministrativas e de bardiania sunt tentos, guasi semper (francu sas bortas tzitadas), in sa forma 
de su decretu. 
 
Cumpetèntzia territoriale 

A sos sensos de s’art. 677 c.p.p. si sebestat sa cumpetèntzia territoriale de su Magistradu de 
Bardiania cun inditu a sa sea de s’Istitutu de preventzione o de pena in ue s’agatat tenturadu 
s’interessadu in s’atu de sa pedida, de sa proposta o de s’incumentzu de ufìtziu de su 
protzedimentu. Cando s’interessadu no est tenturadu o internadu, sa cumpetèntzia est de su 
Magistradu de Bardiania chi at giurisditzione in su logu in ue s’interessadu at sa residèntzia o istat. 
Cale ùrtimu critèriu residuale, sa cumpetèntzia est tenta dae su Magistradu de Bardiania de su logu 
in ue fiat istada pronuntziada sa sentèntzia de cundenna, de proisorvimentu o de non logu a 
protzedire, bènnida a èssere irrevocàbile pro ùrtima. In su casu de sa tentura in domo imperistantu 
cuntzèdida dae su Magistradu de Bardiania pro s’agabbu de sa pena e, pro tantu, pro totu sas 
isvàrias autorizatziones, mudamentos de sas prescritziones o de sa giurisditzione, sighidura e 
arressada cun proposta de rèvoca, abbarrat cumpetente su Magistradu chi at cuntzèdidu sa medida 
provisòria e, de cunsighèntzia, pro cada bisenta in prus, su Tribunale de Bardiania de sa sea. 
  
Raportos cun su Tribunale de Bardiania 

Posta a banda sa funtzione giudicante de su Magistradu de Bardiania cale cumponente de 
s’òrganu cullegiale, si sutalìniat sa cumpleta autonomia sua in sa faina de sas àteras funtziones 

giurisditzionales monocràticas. S’atividade de giurisditzione de su Magistradu de Bardiania no est 
sutaordinada a su controllu de su Tribunale o a cussu de su Presidente. Unas cantas detzisiones 
suas podent èssere, s’incapat, ogetu de impugnadura a dae in antis de s’Òrganu Cullegiale. Issu 
resurtat comente si siat sutaordinadu a su Presidente in òrdine a sas chistiones organizativas, 
comente istabilidu dae s’art. 70 – bis, comma 2, lett.b), O.P. 

 
 
 

2. Printzipales mannàrias e articulatzione territoriale de su 
Tribunale de Bardiania de Tàtari 

 
Sa Tzircuscritzione Territoriale de su Tribunale de Bardiania de Tàtari cumbinat cun cussa de sa 

Setzione istacada de Tàtari de sa Corte de Apellu de Casteddu e cun su territòriu de sas Provìntzias 
de Tàtari, Nùgoro e Òlbia-Tèmpiiu; pro tantu, in s’andera de su 2010, at servidu unu logu de 
utèntzia de unas 437.000 persones, cumpresa inoghe sa populatzione tenturada in sos diversos 
Istitutos de pena chi ant sea in su territòriu (Domo Tzircundariale de Tàtari; Domo de Reclusione de 
S’Alighera; Domo Tzircundariale de Tèmpiu Pausania; Domo de Reclusione de Mamone; Domo 

Tzircundariale de Nùgoro). 
 
Su Tribunale de Bardiania de Tàtari tratat sos afares cullegiales chi 

benint dae s’Ufìtziu de Bardiania de Tàtari e dae cussu de Nùgoro. 
Sos Cullègios giudicantes de su Tribunale de Bardiania de Tàtari 

sunt presièdidos dae su Presidente de su Tribunale de Bardiania, 
dut.ssa Maria Antonia Vertaldi, e sunt cumpostos dae duos 
Magistrados de s’Ufìtziu de Bardiania de Tàtari e dae duos 
Magistrados de s’Ufìtziu de Bardiania de Nùgoro, a segundu de 
comente sunt tratadas sas protzeduras chi pertocant sos tenturados 
e/o lìberos postos suta sa giurisditzione de s’Ufìtziu de Bardiania de 
Tàtari o de cussu de Nùgoro. 

In particulare sunt de cumpetèntzia de s’Ufìtziu de Bardiania de 
Tàtari sos Istitutos de pena de Tàtari, Tèmpiu Pausània e s’Alighera, 
mentres intrant in sa cumpetèntzia de s’Ufìtziu de Bardiania de 
Nùgoro sa Domo Tzircundariale de Nùgoro e sa Domo de Reclusione 
de Mamone. 

Sa tabella chi sighit mustrat totu s’andamentu de sa populatzione tenturada in sos diversos 
Istitutos de pena chi ant sea in su territòriu de cumpetèntzia de su Tribunale de Bardiania de Tàtari: 
 

Istitutu 
Penitentziàriu Tipologia 

Cantos  
Tenturados 

podet 
tènnere 

cun 
règula 

Cantos 
tenturados 

podet 
baliare 

Tenturados 
a su 

31/12/09 

Tenturados 
a su 

30/06/10 

Tenturados 
a su 

31/12/10 

Mèdia 
tenturados 

2010 

Var. % 
31/12/09-
31/12/10 

Tàtari Domo 
Tzircundariale 109 153 207 215 184 202 -11,11% 

Tèmpiu 
Pausània 

Domo 
Tzircundariale 29 42 48 44 46 46 -4,16% 

S’Alighera Domo de 
reclusione 145 207 191 234 219 215 +14,66% 

Totale 
Partziale - 283 402 446 493 449 463 +0,67% 

Nùgoro Domo  
Tzircundariale 166 205 211 149 179 180 -15,16% 

Mamone Domo de 
reclusione 378 485 369 377 331 359 -10,29% 

Totale 
Partziale - 544 690 580 526 510 539 -12,06% 

TOTALE - 827 1092 1026 1019 959 1002 -6,53% 

 

3 Ufitzios 

5 Istitutos Penitentziarios 



10 
 

Comente si bidet dae sos datos mustrados inoghe, in totu s’andera de su 2010 si bidet una 
miminada lèbia de su nùmeru de persones inserradas in sos Istitutos de pena in ue est cumpetente 
su Tribunale de Bardiania de Tàtari (ca. -6,5%), dèpida pro su prus a sa miminada de su nùmeru de 
sos tenturados in sos Istitutos de cumpetèntzia de s’Ufìtziu de Bardiania de Nùgoro (Domo 
Tzircundariale de Nùgoro e Domo de Reclusione de Mamone). In sos Istitutos in ue est cumpetente 
s’Ufìtziu de Tàtari, imbetzes, sos nùmeros sunt de su totu abbarrados firmos in su tempus (+0,6%).   
   

Si signalat belle gasi comente in totu sos Istitutos, francu in sa Domo de Reclusione de Mamone, 
in s’andera de su 2010 su nùmeru de sos inserrados siat istadu semper prus artu cunforma a cantu 
si nde podet baliare cun regularidade, e in tzertos casos de emergèntzia particulare galu prus artu 
fintzas a sa làcana de cantu si nde podet “baliare”.  

 
Inoghe fatu si mustrant unas cantas ischedas sintèticas chi rapresentant casu pro casu sa 

situatzione de sos isvàrios Istitutos de pena chi ant sea in su territòriu de cumpetèntzia de su 
Tribunale de Bardiania de Tàtari:    
 

 
Sa Domo Tzircundariale de Tàtari est giai dae tempus un’istrutura malecontza e non bona a sa 
funtzione rieducativa pròpia de s’agabbu de sa pena, in prus pagu bona a s’amparu de sos prus 
elementare diritos de sos tenturados. Su segundu pranu de s’immòbile est istadu declaradu e 
rèndidu inagìbile in fortza de su provedimentu n. 7811 de su 6 de maju 2008 de su Proveditore 
Regionale, tentu contu de sas crebaduras istruturales de sa cobertura e chentza fàghere foras su 
perìgulu cuncretu de àteros dannos. Sa retzida regulamentare fiat a s’incumentzu prevista pro 190 
postos e sa chi nde podiat baliare est istada inditada in 266 postos. Belle gasi, essende istadu 
declaradu cun forma inagìbile su segundu pranu, oe sa capatzidade de retzida est paris a 89 
unidades pro su repartu de sos mascros e paris a 20 unidades pro su repartu de sas fèminas. 
Naradu custu, a sa data de su 30 de làmpadas 2010 fiant presentes in s’Istitutu 215 tenturados, chi 
de custos bi nd’ant 200 mascros e 15 fèminas, cun galu prus de 106 tenturados, custrintos in 
tzellas cun pagu logu, segundu sas normativas regulamentares in matèria. Sos verbales de sas 
ispetziones tentas dae sos Magistrados de Bardiania sunt istados sutapostos a s’atenta de su DAP; 
in data 9.8.2010 su Presidente de su Tribunale de Bardiania de Tàtari, torrende a nàrrere su chi fiat 
istadu giai iscritu in sas notas imbiadas in data 3.12.09 e 4.3.10 a su Proveditoradu Regionale 
Amministratzione Penitentziària de Casteddu e a su D.A.P., torraiat a tzitare pro sa Domo 
Tzircundariale de Tàtari sos interventos de fàghere chentza mancare pro assegurare cunditziones de 
tentura chi non cuntrastent cun sos printzìpios de umanidade e de respetu de sa funtzione de sa 
pena gasi comente istabilida dae s’art. 27 Cost. 
 
 
Sa Domo Tzircundariale de Tèmpiu Pausània presentat una situatzione logìstica e de logu prus 
bona, nointamen su nùmeru de sos tenturados bàrighet de 2 unidades su chi podet cuntènnere in 
règula. S’Istitutu, a pustis de sos acontzos, si presentat in cunditziones bonas cun unu levellu de 
vivibilidade bastante dignitosu, mancari esistat pro sas passigiadas una corte ebbia de pagu logu e 
àteras duas, a disponimentu de sos tenturados in istadu de isolamentu, de mannària galu prus 
minore. In sa data de su 30 de làmpadas 2010, fiant presentes 44 tenturados. 
 
 
Sa Domo de Reclusione de s’Alighera, mancari acontzada, abbarrat de cuntzetu progetuale 
antigu e sos materiales chi la cumponent sunt in parte manna cussos originàrios, pro tantu sunt 
netzessàrios interventos fitianos de manìgiu, siat ordinàriu che istraordinàriu. Sa vivibilidade de sos 
aposentos de tentura resurtat atzetàbile gràtzias a s’artu levellu de manìgiu chi las ant tentas.  
In s’andera de su 2010 su nùmeru de sos tenturados est bantzigadu intre sos 240 e sos 250, 
cullocados pro sa parte manna in aposentos de tentura de 6 postos. Resurtat comente si siat 
respetadu su logu mìnimu de subrabivèntzia istabilidu in 7 mq. in aposentu sìngulu e in 4 mq. pro 
cada unu in tzella mùltipla. In sa Domo de Reclusione de s’Alighera fiant presentes, a su 30 de 
làmpadas 2010, 234 tenturados. 

In sa Domo Tzircundariale de Nùgoro, a su 30 de làmpadas 2010, fiant presentes 149 
tenturados (135 òmines e 14 fèminas). Gasi comente pro s’annu in antis, su nùmeru de sos 
tenturados est abbarradu intro sa làcana de retzida chi si podet baliare segundu sos paràmetros 
istabilidos dae su DAP de su Ministeru de sa Giustìtzia, ma custu gràtzias prus de totu a sa serrada 
de duas setziones pro traballos de acontzu. Est giai dae s’annu barigadu chi sunt istadas aviadas 
unas cantas òperas de acontzu pro garantire levellos de vivibilidade, siat pro sos tenturados che pro 
su personale, a su mìnimu de dignidade, decoru e seguresa igiènica. Cun reguardu a s’istrutura, 
s’est protzedende a s’adeguamentu de sos ambientes de s’Istitutu a sas normas in vigore in matèria 
de seguresa de su traballu e belle gasi s’operatzione s’est mustrende bastante cumplessa pro neghe 
de sa betzesa de s’edifìtziu, chi diat chèrrere interventos mannos in s’istrutura, e chi a s’imbesse 
non sunt de cunsiderare realizàbiles pro neghe de sas resorsas econòmicas mannas chi bi cherent. 
  
 
 
In sa Domo de Reclusione de Mamone, a su 30 de làmpadas 2010, fiant presentes 377 
tenturados. S’est registradu unu tentativu de si ochire (impicu calificadu belle gasi comente casu 
postu in èssere a tìtulu dimustrativu) e unu casu de morte pro àere inaladu gas (no est craru si si 
siat tratadu de morte atzidentale in su tentativu de inalare gas chi fagheret imbreagare o suitzìdiu a 
beru). Cun reguardu a su nùmeru de sos tenturados, s’at àpidu un’incrementu mannu s’annu 
coladu: s’est passadu difatis dae unas 200 unidades de s’incumentzu de su 2008, a sas 380 
presèntzias mèdias de su perìodu in esàmene cun puntas de galu prus de 400 tenturados (s’istitutu 
est, pro nùmeros, sa segunda presone de sa Sardigna). A tale propòsitu andat signaladu chi sa 
populatzione de sa presone bàrigat non solu su chi podet istrangiare cun regularidade, istimadu in 
250 (max 270) postos – cunsiderende sas istimas de s’amministratzione umpare a su datu de sas 
istruturas chi non si podent impreare (corfos de fàbrica in segus cun su tempus e non cunformes a 
sas normativas in vigore) - ma fintzas su chi una retzida prus manna podet baliare chi, a sa lughe 
de sos cunsidèrios narados in antis, est prus pagu de 350 postos. Pro su chi interessat sa 
cunditzione de tentura, si depet pònnere in bisura sa particularidade de s’istrutura detentiva de 
Mamone, caraterizada dae sa disponibilidade de traballu in foras a s’abertu e dae s’istrutura sua, 
cumpònnida dae isvàrios istàbiles de tentura (diramatziones) cun 5 de custos in funtzione; belle 
gasi parte de duas diramatzione tzitadas sunt pro su mamentu serradas ca sunt netzessàrios 
interventos fortes de acontzu.  
 
 

Pro sa promòvida de sa cultura de sos diritos de sos tzitadinos privados de sa libertade sunt in 
òpera servìtzios de consulèntzia orientados a s’abbaloramentu de sos bisòngios issoro e de sos 
diritos issoro; de Custos s’est istudiende cussu de su traballu. In tale deretu est, difatis, òperende 
dae su 2004 unu protocollu de intesa intre s’Universidade de Tàtari e su D.A.P., in prus a una 
Cunventzione Cuadru intre sa matessi Universidade e su Tribunale de Bardiania de Tàtari, in mèritu 
a custa Cunventzione s’imbiat a sa setzione ispetzìfica “Pianificatzione istratègica e progetos in 
andera” de custu Bilàntziu Sotziale pro ditàllios prus pretzisos. 

 
Pro su chi pertocat sa situatzione de sos Istitutos de pena presentes in su territòriu, perìodu cun 

perìodu (ogni ses meses), benint pedidas a sos Istitutos penitentziàrios notìtzias in òrdine a su fiotu 
e a su respetu de sos paràmetros istabilidos dae sa Corte Europea de dos diritos de s’Òmine. 

 
In su territòriu istèrridu meda in ue esèrtzitat giurisditzione su Tribunale de Bardiania de Tàtari 

esistint pagas Istruturas abilitadas e organizadas pro istrangiare e pro tratare sugetos chi, su 
nùmeru est mannu, presentant problemàticas de dipendèntzia, siat chi bèngiant dae sa presone 
siat dae sa libertade; no est de lassare a banda, in prus, su datu chi interessat sos paritzos 
tenturados istràngios chi, in prus a presentare, de ispissu, su problema de sa 
tossicudipendèntzia, presentant fintzas cussu de sa mancàntzia de inditos familiares in su territòriu 
de s’Istadu, chi los podent istrangiare comente si tocat in casu de fruitzione de permissos-prèmios, 
o de cuntzèdida de àteras medidas alternativas. 
 

No est pagu, in prus, su relievu chi interessat unos cantos tenturados sardos, chi sunt 
iscontende sa pena pro cundenna de reatu de secuestru de persone e/o ochidura e àteros reatos 
“satèllites”. In terra de Sardigna b’at - in lìnia de printzìpiu- su controinditu non solu a no lis fàghere 
àere permissos ma, galu prus, a no lis fàghere fruire de unas cantas medidas alternativas in sos 
logos chi fiant istados teatru de fatos-reatos graves, pro no incapare in possìbiles atziones de 

vindita in loco, o s’acurtziada issoro a organizatziones criminales. Fintzas pro custos sugetos, 
duncas, no essende fàtzile a los cullocare luego in cuntestos sòtzios-ambientales de orìgine, si 
ponet sa netzessidade de los isperimentare foras dae sa presone arrumbende∙los a Istruturas 
residentziales organizadas pro sighire su tratamentu issoro. 
 

Non podet èssere tuntziadu su fatu chi su Tribunale de Bardiania de Tàtari, a bortas, no at 
pòdidu cuntzèdere medidas alternativas a sa tentura, nointamen bi siant totu sas cunditziones de 
fatu e de diritu, pro neghe de sa mancàntzia de disponibilidade, ispressada dae sas istruturas 
abilitadas a retzire sos tenturados chi sunt iscontende una pena forana, pro esaurimentu de 
sos postos a disponimentu. Tale situazione si ponet comente abbarru mannu fintzas pro sa 
cuntzèdida de unos cantos permissos-prèmios, chi sunt beros e pròpios elementos de tratamentu 
rieducativu e de intrada torra in sa sotziedade, de fàghere àere pro su prus a sugetos 
tossicudipendentes, in prima batuda, pro netzessidade in ambiente amparadu. 

S’identidade de s’Ufìtziu giuditziàriu: 
bisuras istruturales e organizativas 

 
 
 

1. Assentu de s’Ufìtziu giuditziàriu 
 

La partzidura de sos afares intre sos Magistrados in servìtziu peri s’Ufìtziu de Bardiania de 
Tàtari benit a èssere pro Istitutos, atribuende a cada Magistradu totu sas istàntzias e sas 
protzeduras chi pertocant sos tenturados inserrados peri sos sìngulos Istitutos de tentura, chi subra 
s’organizatzione sua issu est cramadu a bardiare pro disponimentos inditados in sa Tabella de 
cumposidura de s’Ufìtziu. Matessi critèriu balet pro assignare a sos Magistrados chi cumponent su 
Cullègiu giudicante su chi lis pertocat pro sos afares de cumpetèntzia de su Tribunale de Bardiania. 
Reguardu a sos cundennados lìberos o a sos arrestos in domo, sos afares sunt partzidos intre sos 
Magistrados de Bardiania (pro sos afares de giurisditzione monocràtica) segundu su critèriu de sas 
lìteras de incumentzu de su sambenadu (A/L- M/Z); tale assignu balet fintzas pro tratare custu 
protzedimentu a dae in antis de su Tribunale de Bardiania. 
 

Pro s’Ufìtziu de Bardiania de Nùgoro, s’assignu de sos afares monocràticos e cullegiales a sos 
duos Magistrados benit a èssere in relata a duos grupos de lìteras alfabèticas, cun inditu a sa lìtera 
de incumentzu de su sambenadu de sa persone chi presentat dimanda.  
 

Su Personale amministrativu de sos Ufìtzios in paràula, in s’andera de su 2010, at 
manifestadu disponibilidade manna a sa collaboratzione e a sa lestresa operativa. Su cuntzertu chi 
nd’est essidu, in su respetu de sos cuntratos de categoria e de sos inditos sindacales, subra unos 
cantos puntos nerviados de su pianu organizativu, lis at cunsentidu de afinare sa pròpia 
professionalidade chentza pro custu si nde fàghere foras, mancari in su respetu sèriu de sas 
mansiones, a sa resolvida de unas cantas emergèntzias e urgèntzias; in prus, reconnoschende e 
abbalorende sas cumpetèntzias e sos aportos de totu sos dipendentes, s’est chèrfidu dare istìmulu a 
potentzialidades noas in totu su pianu de megioru de su beneistare organizativu. 
 
In su ratzionale impreu de sas resorsas, duncas, sunt istados aprontados pianos de organizatzione 
noa e de megioru de sos sìngulos servìtzios, a su fines de pòdere àere in pagu tempus resurtados 
comente: aumentu de sa produtividade, reduida de s’impignu de traballu de su personale addetu, 
pro mantènnere sos costos e sudisfàghere s’utèntzia interna e forana. Sos pianos narados in antis, 
ispirados a su printzìpiu de bonu fàghere (cale cànone organizativu bortadu a sas “endiadi” o “bonu 
andamentu e impartzialidade” inditadu in s’art. 97 Cost.), torrende a bìdere totu sos protzessos de 
traballu a su fines de rèndere prus bonu su sistema ponende∙lu in cunditzione de frunire a s’utèntzia 
unu “servìtziu” prus lestru e trasparente, ant previstu sa cunfegurada noa de sos Ufìtzios in 
Unidades organizativas cun funtziones diferentziadas e bortadas a su resurtadu, comente 
su gasi naradu “Ufìtziu ruolu”. Tale Ufìtziu, operende comente unidade orgànica e impieghende 
duas feguras professionales ebbia, est prepostu a s’iscritzione e a sa fasciculatzione de totu sas 
protzeduras de s’Ufìtziu de Bardiania, a sa cumpilada de su provedimentu istèrridu in minuda dae su 
Magistradu, a sa formatzione, a s’annoamentu e a sa costoida de sos fascìculos; giambat in prus 
sas unidades orgànicas de in antis, giai numenadas “Medidas alternativas – Medidas sostitutivas” e 
“Permissos a sos tenturados”, faghende torrare a ispletare sas mansiones ebbia chi pertocaiant 
cada respetiva calìfica professionale a su Personale impignadu in antis fintzas in sas atividade oe 
reservadas a sa costituida istrutura noa.  

Est istada prevista, in prus, sa costitutzione de s’unidade orgànica “Ufìtziu de su giùighe”, o 
“Ufìtziu de su Magistradu de Bardiania” cun investimentos in feguras de assistèntzia orgànicas 
a su sìngulu magistradu pro sa chirca de su materiale giurisprudentziale, sa catalogatzione, in prus 
a su tratamentu informàticu de sos protzedimentos de in antis pro los torrare a impreare. In 
particulare, s’istrutura in paràula curat s’andàina de sos datos chi benint dae s’atividade de 
giurisditzione monocràtica de su Magistradu de Bardiania, giambende sos matessi dae s’ufìtziu de 
Bardiania a su Tribunale de Bardiania e a s’imbesse, in una bisura pro rèndere prus bonas sas 
funtzionalidades de sos tempos istrutòrios e de definitzione de sos protzedimentos. 

Peri s’Ufìtziu e su Tribunale de Bardiania de Tàtari, in prus, in andera de su 2010, est 
cumentzada sa fase de agabbu de su progetu “Ispàrghida de bonas pràticas in sos ufìtzios 
giuditziàrios” chi sas finalidades suas ant pedidu un’infinigada de sas professionalidades 
impignadas, dae su mamentu chi s’est torradu a organizare sos ufìtzios pro rèndere prus bonos sos 
protzessos internos de ammàniu e de tratamentu de sas pràticas giuditziàrias, in prus a su megioru 
de su raportu cun s’utèntzia criende, fintzas cun s’impreu de tecnologias noas, canales noos de 
comunicatzione. Su progetu in paràula, mudende sos protzessos produtivos, at a giùghere a una 
miminada de sos costos e a una bisura noa de sos Ufìtzios interessados. Est fintzas in relata a cantu 
mustradu subra chi su Personale, cun s’intentu de intraprèndere camineras de megioru continu de 
sas prestatziones de traballu e faghende un’ispètzie de autodiàgnosi e autovalutatzione, at operadu 
sa sèbera de sos cursos formativos chi lis deghent, cunsiderende chi, pro àteru, in andera de 
s’agabbu pràticu de su progetu in paràula, tocaiat de pensare fintzas a un’allentada prus manna de 
sas atributziones, oe in die, previstas. 
 

In s’andera particulare de modalidade formativa òperat sa costituida “Cunferèntzia de sos 
Servìtzios”, òrganu chi b’atendent sos Magistrados e totu su Personale amministrativu de s’Ufìtziu 
e de su Tribunale de Bardiania, cun su fines siat de rèndere prus lestros sos giambamentos e sos 
afiangiamentos, siat pro pònnere un’abbarru a esigèntzias de traballu chi diant pòdere capitare 
fintzas pro pagu tempus e cunsentire de achirire in cuncretu unas cantas professionalidades. S’est 
chèrfidu, in tale manera, assegurare a su personale sa possibilidade de intrare a fàghere parte de sa 
formatzione isperientziale cun una bona preparatzione tècnicu-professionale chi at a agiuare sa 
mòvida interna chi si podet agatare persighende belle semper su fines ùrtimu de su prus lestru e 
bonu funtzionamentu de sos Ufìtzios in totu sas articulatziones giurisditzionales e amministrativas 
issoro.  

S’istrutura in paràula, perìodu cun perìodu, ammàniat sos controllos chi bi cherent subra sos 
resurtados cunsighidos, annoende a su matessi tempus sas graìllias de sos temas ogetu de 
chistione. Postos in bisura sos temas tratados e afrontados, cada unu de sos cumponentes giughet 
a connoschèntzia de sos àteros sas pròpias isperièntzias a manera de nde favorire s’achirida. Su 
Servìtziu naradu subra, in fines, at s’iscopu de instaurare e mantènnere “bonas relatas” intre totu 
su Personale: ischire de pòdere contare fintzas subra sa collaboratzione de sos collegas de ufìtziu 
pro resòlvere sos problemas at, de seguru, una bona torrada de contu pro su clima de s’ambiente 
de traballu. 
 

In sa finitia de su 2010, sos Ufìtzios de su Tribunale e s’Ufìtziu de Bardiania de Tàtari sunt 
istados giambados dae sa sea betza de carrela Padre Zirano a un’immòbile nou cullocadu in 
carrela Budapest, in zona mesu perifèrica de sa tzitade de Tàtari, in ue sos aposentos mannos e 
atretzados cun decoro pro tènnere sas atividades istitutzionales, ant cunferidu dignidade noa a sos 
Ufìtzios e promòvidu un’ispìritu nou de servìtziu in su Personale. 
 
 
 

2. Organigrammas e dotatziones de magistrados e 
personale 

 
 

2.1 Su Tribunale e s’Ufìtziu de Bardiania de Tàtari 
 

S’orgànicu de duos Magistrados de Bardiania di Tàtari, umpare a su 
Presidente de su Tribunale, in andera de su 2010 est istadu semper 
cumpletu: ant covacadu tale funtzione su dut. Cau e sa dut.ssa Nardin, 
mentres at covacadu sa càrriga de Presidente sa dut.ssa Vertaldi.  
 

Su Personale Amministrativu òperat a suportu siat de su Tribunale de 
Bardiania che de s’Ufìtziu de Bardiania. S’orgànicu de su Personale 
Amministrativu in andera de su 2010 est abbarradu semper incumpletu, cun 
unu cumplessivu de 14 persones, respetu a sas 17 previstas; de custas, 4 
sunt istadas assignadas in manera ispetzìfica a sa Cantzelleria de su 
Tribunale de Bardiania.     

In sa pranta orgànica de su Personale Amministrativu no est prevista sa fegura de su Dirigente 
Amministrativu de sa gasi narada “segunda fasca” e, pro tantu, su Presidente de su Tribunale de 
Bardiania de Tàtari, Cabu de s’Ufìtziu e Magistradu de Bardiania – Dirigente, acumonat issu etotu 
fintzas totu sas cumpetèntzias chi su d. lgs. 240/06 atribuit a su Dirigente Amministrativu. 
 

A sos Espertos, chi in nùmeru de duos cumponent borta cun borta sos Cullègios Giudicantes de 
su Tribunale de Bardiania, non sunt istados a oe assignados protzedimentos pro sa relata e/o 
istèrrida de parte motivatzionale. S’aportu de sas cumpetèntzias e professionalidades ispetzìficas 
issoro est, belle gasi, fundamentale siat in s’elaboratzione de su “giudìtziu prognòsticu” dae parte 
de su Tribunale de Bardiania siat in sa cumposidura de su profilu de perigulosidade sotziale de sos 
cundennados/istantes. 

 

 
 
2.2 S’Ufìtziu de Bardiania de Nùgoro 

 
S’orgànicu de sos Magistrados in andera de su 2010 est istadu guasi semper cumpletu: sos 2 

Magistrados assignados fiant sa dut.ssa Carta e sa dut.ssa Vezzi. In andera de su mese de Nadale 
2010, a pustis de su giambamentu, ambos Magistrados de Bardiania assignados a s’Ufìtziu de 
Nùgoro sunt giòmpidos a sas seas noas issoro de assignatzione, generende un’iscovacada de su 
100% de s’U.G. 

S’orgànicu de su Personale Amministrativu in andera de su 2010 est istadu issu matessi 
incumpletu, cun unu cumplessivu de 8 unidades, subra sas 10 previstas. 
 

 
 
 
 
 
 
 
 
 
 
 

Dirigèntzia 
Amministratva 

Ufìtziu de 
su 

Magistradu 

8 

A pustis de s’òrdine de servìtziu de su 28 de martzu 2009, in 
andera de su 2010, s’organizatzione de s’istrutura 
amministrativa de sa sea de Nùgoro si presentaiat comente 
sighit: 

3. Tipu de atividade e performance 
 
 

3.1 Tribunale de Bardiania de Tàtari 
 
In sa tabella chi sighit benint mustrados sos flussos cumplessivos de atividade de su Tribunale de 
Bardiania de Tàtari chi pertocant s’annu 2010 e, pro finalidades cumparativas, fintzas cussos chi 
pertocant s’annu in antis. Intre totu sas tipologias de provedimentos atribuidos a sa cumpetèntzia 
de s’òrganu cullegiale nde sunt istadas seberadas e ditalliadas unas cantas: 
 
 

Tipologia atu 

2009 2010 Variatzione pertzentuale 

Pendentes 
31/12/08 

Subra- 
bènnidos Definidos Pendentes 

31/12/09 
Subra- 

bènnidos Definidos Pendentes 
31/12/10 Subra-bènnidos Definidos Pendenti 

Provedimentos in 
matèria de 
medidas 
alternativas a sa 
tentura 

140 885 809 216 1261 1154 323 42,49% 42,65% 49,54% 

Chensos 
(reclamos) subra 
liberatzione 
antibitzada 

6 33 31 8 34 33 9 3,03% 6,45% 12,50% 

Chensos subra 
permissos 3 59 55 7 66 57 16 11,86% 3,64% 128,57% 

Ammissione 
patrotzìniu a 
ispesas de 
s’Istadu 

0 79 76 3 91 94 0 15,19% 23,68% -100% 

Atzertamentu 
cunduta de 
collaboratzione 

2 9 9 2 10 11 1 11,11% 22,22% -50% 

Àteros 
provedimentos 

73 283 275 81 334 311 104 18,02% 13,09% 28,40% 

TOTALE 
224 1348 1255 317 1796 1660 453 33,23% 32,27% 42,90% 

Recursos pro 
Cassatzione 

9 16 78% 

Udièntzias 
tènnidas 

45 44 -2% 

 
Comente mustrant sos datos rapresentados subra, si bidet in andera de su 2010 un’aumentu 

generale mannu de sas subrabenièntzias (+33%), sighidas dae unu matessi detzisu incrementu de 
su nùmeru de provedimentos definidos in andera de s’annu (+32%). Sunt in prus aumentados sos 
levellos totales de sos provedimentos pendentes a finitia de annu, fintzas si pro unas cantas 
tipologias de atos essint a foras resurtados chi incoragiant, comente sas miminadas mannas de sa 
pendèntzia.  
 

Su progressivu incrementu de sos protzedimentos in intrada sunt pro su prus dèpidos a sa 
vanificatzione de sos efetos de sa lege n. 241/06 (cuntzèdida de indultu pro sos reatos cummìtidos 
finas a totu su 2 de maju 2006). Si relevat in fines chi sa lege n. 277/02, chi at previstu sa 
cuntzèdida de sa liberatzione antibitzada dae parte de su Magistradu de Bardiania, non solu at 
diterminadu un’aumentu previdìbile de su càrrigu de traballu in sos sìngulos Ufìtzios de Bardiania, 
ma at fintzas incrementadu su càrrigu de traballu de su Tribunale de Bardiania chi, comente si siat, 
detzidit in òrdine a sos reclamos propostos contra sas negas (rigetos) de su Magistradu de 
Bardiania. 
 

Est oportunu bìdere chi una tzerta pertzentuale de pendèntzia resìdua est de su totu fisiològica in 
cantu sos tempos de definitzione non sunt lestros e est pedida belle semper un’istrutòria de sas 
dimandas (istàntzias). Pro tantu, sas pedidas de provedimentos retzidos in sa finitia de s’annu, est 
beru, si perfetzionant e benint depositadas, una borta esaurida s’istrutòria, in andera de s’annu chi 
sighit. 

Sa tabella mustrat in prus sos nùmeros de sos Recursos pro Cassatzione presentados contra sas 
Ordinàntzias de su Tribunale de Bardiania. Recursos chi sunt crèschidos bastante dae su 2009 a su 
2010 (+78%), umpare fintzas a su nùmeru cumplessivu de sas udièntzias tènnidas.  

 
Sos inditadores mustrados inoghe in bassu proant chi sa performance de su Tribunale de 

Bardiania est istada de su totu bona, cun un’inditu de giambu semper prus artu de su 90%. Sos 
inditos de sos protzedimentos pendentes sunt crèschidos in cunsighèntzia de s’aumentu de sa 

subrabenièntzia, fintzas si in proportzione prus manna. Sa capatzidade de inciupidura 
(assorbimentu) de su U.G. est abbarrada guasi semper costante. 
 

Belle semper costantes e cuntènnidos sunt abbarrados in prus sos inditos de impugnatzione, a 
proa de su pagu nùmeru de sos provedimentos impugnados. 
 

Inditadore 2009 % 2010 % Interpretatzione 

Inditu de giambu 
(protzedimentos definidos / 
subrabènnidos) 

93% 92% 
Isprimit sa capatzidade de su UG de 
fàghere fronte a sas subrabenièntzias; 
unu balore prus mannu de 1 isprimit 
tendentziale malu fàghere 

Inditu de sos 
protzedimentos pendentes 
[(pendentes finales - 
pendentes 
initziales)/pendentes 
initziales] 

41% 43% 
Isprimit su mudamentu pertzentuale de 
sas pendèntzias; Balores prus mannos 
de 0 inditant tendentziale malu fàghere 

Inditu de inciupidura 
(assorbimentu) 
[protzedimentos definidos /  
(pendentes initziales + 
subrabènnidos)] 

79% 78% 

Isprimit sa capatzidade de su UG de 
fàghere fronte a sos càrrigos de 
traballu cumplessivos 
(subrabenièntzias + pendentes 
initziales); balores minores de 1 inditant 
tendentziale malu fàghere 

Inditu de impugnatzione in 
matèria de liberatzione 
antibitzada [reclamos 
subrabènnidos / (definidos 
U.S. Tàtari + definidos U.S. 
Nùgoro)] 

2% 1% 
Isprimit sa pertzentuale de 
provedimentos definidos chi in mèritu a 
custos benit presentadu chensu 
(reclamu) a su Tribunale de Bardiania 

Inditu de impugnatzione in 
matèria de permissos, 
prèmiu e netzessidade, 
[reclamos subrabènnidos / 
(definidos U.S. Tàtari + 
definidos U.S. Nùgoro)] 

3% 4% 
Isprimit sa pertzentuale de 
provedimentos definidos chi in mèritu a 
custos benit presentadu chensu 
(reclamu) a su Tribunale de Bardiania 

 
Sont postos in bisura, in fines, in sa tabella chi sighit, sa durada mèdia de unos cantos 

protzedimentos prus recurrentes e de sinnificu a dae in antis de su Tribunale de Bardiania e su 
cumpletu arcu de tempus de su protzedimentu (dae sa data de retzida de sa dimanda a sa data de 
depòsitu de s’ordinàntzia). 
 

Tipologia atu Durada mèdia in 
dies 2010 

Racumandu (Afidamentu servìtziu sotziale) 129,1 
Mesulibertade 113,7 
Tentura in domo 105 
Reclamos subra liberatzione antibitzada 94,6 
Reclamos subra permesso 65,8 
Ammìtida patrotzìniu a ispesas de s’Istadu 12,8 
Atzertamentu cunduta de collaboratzione 84,1 

 
Est de cunsiderare su datu chi sos tempos de sos protzedimentos sunt cunditzionados dae cussos 

netzessàrios a s’ispletamentu de s’istrutzione de sas istàntzias. 

3.2 Ufìtziu de Bardiania de Tàtari 
 

Sos volùmenes de atividade pro sos annos 2009 e 2010, chi pertocant s’Ufìtziu de Bardiania de 
Tàtari, sunt mustrados in sa tabella chi sighit: 
 

Tipologia atu 

2009 2010 Variatzione pertzentuale 

Pendentes 
31/12/08 

Subra- 
bènnidos Definidos Pendentes 

31/12/09 
Subra- 

bènnidos Definidos Pendentes 
31/12/10 

Subra- 
bènnidos Definidos Pendentes 

Permissos premio 
13 613 612 14 671 675 10 9,46% 10,29% -29% 

Permissos de netzessidade 0 70 69 1 95 94 2 35,71% 36,23% 100% 

Arressada cunditzionada de sa 
pena tenturada ex Lege 
n.207/2003 

0 13 12 1 7 7 1 -46,15% -41,67% 0% 

Diferimentu facultativu pena ex 
art. 147 c.p.  0 12 10 2 20 19 3 66,67% 90% 50% 

Diferimentu obligatòriu pena ex 
art. 146 c.p.  0 2 2 0 3 3 0 50% 50% 0% 

Liberatzione antibitzada 113 679 609 183 833 745 271 22,68% 22,33% 48,09% 

Tentura in domo 
In peristantu 4 5 5 4 10 8 6 100% 60% 50% 

Arressada in peristantu de sa 
pena (Sosp. Prov. afidamentu 
Ser. Soc. e Sosp. Prov. tentura in 
domo) 

0 27 27 0 48 48 0 78% 78% 0% 

Ammìtida in peristantu in 
Racumandu Terapèuticu ex art. 
94 DPR 309/90 

0 44 35 9 69 71 7 56,82% 102,86% -22% 

Bìsitas ispetzialìsticas in logu 
foranu de cura 0 538 535 3 536 539 0 -0,37% 0,75% -100% 

Àteros provedimentos 128 1704 1565 267 2184 2047 404 28,17% 30,80% 51% 

TOTALE 258 3707 3481 484 4476 4256 704 
20,74% 22,26% 45,45% 

Udièntzias Tènnidas 11 11 0% 

 
In prus a sos flussos cumplessivos, sunt mustrados in sa tabella sos volùmenes de ditàlliu de 

unas cantas tipologias de provedimentu de significu pro s’Ufìtziu de Bardiania, comente a assempru 
sa cuntzèdida de permissos, sa cuntzèdida de sa liberatzione antibitzada e s’aplicatzione de sas 
medidas alternativas in peristantu.  
 

Comente mustrant sos datos, fintzas s’Ufìtziu de Bardiania de Tàtari at dèpidu afrontare in su 
2010 unu sustantziale incrementu de sa subrabenièntzia (+20%). Su U.G. at fatu fronte a custu 
incrementu cun un’aumentu pertzentuale galu prus mannu de sos provedimentos definidos (+22%), 
insufitziente peroe a arressare su cumone de sas pendèntzias, chi comente si siat, cunforma a su 
2009, resurtat in sustàntzia miminadu, comente postu in bisura dae s’inditu de sos protzedimentos 
pendentes mustrados in sa tabella chi sighit chi at subidu unu megioru netu, colende dae su 87% a 
su 45%. 

 
Fintzas s’inditu de giambu mustrat una performance bona meda dae parte de su U.G., cun in 

prus unu megioru lèbiu intre su 2009 e su 2010; in su matessi arcu temporale, s’inditu de 
inciupidura (assorbimentu), imbetzes, at subidu una miminada lèbia. 
 
 
 
 
 
 
 



19 
 

Inditadore 2009 % 2010 % Interpretatzione 

Inditu de giambu 
(protzedimentos definidos / 
subrabènnidos) 

94% 95% 
Isprimit sa capatzidade de su UG de 
fàghere fronte a sas subrabenièntzias; 
unu balore prus mannu de 1 isprimit 
tendentziale bonu fàghere 

Inditu de sos 
protzedimentos pendentes 
[(pendentes finales – 
pendentes 
initziales)/pendentes 
initziales] 

87% 45% 
Isprimit sa variatzione pertzentuale de 
sas pendèntzias; balores prus mannos 
de 0 inditant tendentziale malu fàghere 

Inditu de inciupidura 
[protzedimentos definidos /  
(pendentes initziales + 
subrabènnidos)] 

88% 86% 

Isprimit sa capatzidade de su UG de 
fàghere fronte a sos càrrigos de 
traballu cumplessivos 
(subrabenièntzias + pendentes 
initziales); balores minores de 1 inditant 
tendentziale malu fàghere 

 
 

In custa ùrtima tabella est inditada sa durada mèdia de unos cantos protzedimentos de significu 
de s’Ufìtziu de Bardiania, cunsiderende chi su mamentu temporale cumpletu de su protzedimentu 
s’isterret dae sa data de retzida a sa data de depòsitu. Est bene a abbaidare chi una tzerta 
pertzentuale de pendèntzia resìdua est de su totu fisiològica, in cantu sos tempos de definitzione 
non sunt istantànios e est pedida belle semper un’istrutòria de sas dimandas (istàntzias); pro tantu, 
sas pedidas de provedimentos retzidos in sa parte de finitia de s’annu si perfetzionant a beru e 
benint, esaurida s’istrutzione, depositadas in andera de s’annu chi sighit. 
 

Tipologia atu Durada mèdia in 
dies 2010 

Permissos prèmios 10,9 
Permissos de netzessidade 7,7 
Arressada cunditzionada de sa pena 
tenturada ex Lege n.207/2003 112,6 

Istasida facultativa pena ex art. 147 c.p.  21,2 
Istasida obligatòria pena ex art. 146 c.p.  1,3 
Liberatzione antibitzada 94,1 
Arressada in peristantu de tentura in domo 
ex art 47 ter O.P. 2,7 

Ammìtida in Peristantu a Racumandu 
(afidamentu) Terapèuticu ex art. 94 DPR 
309/90 

41,8 

Bìsitas ispetzialìsticas in logu foranu de cura 0,5 
 

Est interessante bìdere chi in diterminados casos sa durada de su protzedimentu intreu est a 
beru lestra, comente a assempru in su casu de pedidas de bìsita ispetzialìstica in logu foranu de 
cura.  

Si torrat a nàrrere, in ogni casu, chi sos tempos de sos protzedimentos sunt cunditzionados dae 
cussos netzessàrios a s’ispletamentu de s’istrutzione de sas dimandas (istàntzias). 
 
 

3.3 Ufìtziu de Bardiania de Nùgoro 
 

In sa tabella chi sighit benint mustrados sos flussos cumplessivos de atividade de s’Ufìtziu de 
Bardiania de Nùgoro chi pertocant s’annu 2010 e, pro finalidades cumparativas, fintzas cussos chi 
pertocant s’annu in antis. Comente pro s’Ufìtziu de Bardiania de Tàtari, sunt istadas postas intro 
informatziones de ditàlliu pro sas matessi tipologias de provedimentos ispetzìficos:  

Tipologia atu 

2009 2010 Variatzione pertzentuale 

Pendentes 
31/12/08 Subra-bènnidos Definidos Pendentes 

31/12/09 
Subra- 

bènnidos Definidos Pendentes 
31/12/10 Subra-bènnidos Definidos Pendentes 

Permissos premio 23 788 761 50 740 768 22 -6,09% 0,92% -56% 

Permissos de 
netzessidade 5 88 85 8 95 100 3 7,95% 17,65% -62,50% 

Arressada 
cunditzionada de sa 
pena tenturada ex 
Lege n.207/2003 

4 13 12 5 6 8 3 -53,85% -33,33% -40% 

Istasida facultativa 
de sa pena ex art. 
147 c.p.  

0 8 7 1 9 10 0 12,50% 42,86% -100% 

Istasida obligatòria 
de sa pena ex art. 
146 c.p.  

0 2 2 0 2 1 1 0% -50% 100% 

Liberatzione 
antibitzada 112 881 836 157 888 971 74 0,79% 16,15% -52,87% 

Tentura in domo in 
peristantu 0 3 1 2 5 3 4 66,67% 200% 100% 

Arressada in 
peristantu de sa 
pena (Susp. Prov. 
afidamentu Ser. Soc. 
e Susp. Prov. 
Tentura in domo) 

0 2 2 0 8 8 0 300% 300% 0% 

Ammìtida in 
Peristantu a 
Racumandu 
Terapèuticu ex art. 
94 DPR 309/90 

1 23 23 1 9 9 1 -60,87% -60,87% 0% 

Bìsitas 
ispetzialìsticas in 
logu foranu de cura 

0 466 465 1 450 445 6 -3,43% -4,30% 500% 

Àteros 
provedimentos 131 937 920 120 1040 1028 132 10,99% 11,74% 10% 

TOTALE 
248 3211 3114 345 3252 3351 246 1,28% 7,61% -28,70% 

Udièntzias Tènnidas 10 11 10% 

 
S’anàlisi de sos datos chi pertocant s’Ufìtziu de Bardiania de Nùgoro mustrat una situatzione 

pagu prus diversa dae cussas esamenadas in antis, in ue s’aumentu de sa subrabenièntzia est 
istadu bastante limitadu, ma nointamen custu su nùmeru cumplessivu de sos definidos dae su 2009 
a su 2010 est sighidu a crèschere (+7,61%), custu at permissu de reduire agigu sa pendèntzia 
cumplessiva de su U.G. (-28,7%). 

 
Sa performance positiva meda de s’Ufìtziu est cunfirmada dae s’inditu de giambu (bènnidu a 

èssere in su 2010 prus mannu de unu) e dae s’inditu de sos protzedimentos pendentes (faladu in su 
2010 suta su zero). Fintzas s’inditu de inciupidura s’atestat subra levellos bonos e in crèschida. 
 

Inditadore 2009 % 2010 % Interpretatzione 

Inditu de giambu 
(protzedimentos definidos / 
subrabènnidos) 

97% 103% 
Isprimit sa capatzidade de su UG de 
fàghere fronte a sas subrabenièntzias; 
unu balore prus mannu de 1 isprimit 
tendentziale bonu fàghere 

Inditu de sos 
protzedimentos pendentes 
[(pendentes finales – 
pendentes 
initziales)/pendentes 
initziales] 

39% -29% 
Isprimit sa variatzione pertzentuale de 
sas pendèntzias; balores prus mannos 
de 0 inditant tendentziale malu fàghere 

Inditu de inciupidura 
[protzedimentos definidos /  
(pendentes initziales + 
subrabènnidos)] 

90% 93% 

Isprimit sa capatzidade de su UG de 
fàghere fronte a sos càrrigos de 
traballu cumplessivos 
(subrabenièntzias + pendentes 
initziales); balores de 1 inditant 
tendentziale malu fàghere 

In sa tabella chi sighit, imbetzes, sunt mustradas sas duradas mèdias de unas cantas tipologias 
de protzedimentos chi pertocant su 2010. Sunt istadas cunsideradas sas matessi tipologias 
esamenadas pro s’Ufìtziu de Bardiania de Tàtari, tentu in cunsideru s’arcu intreu de tempus chi 
curret intre sa retzida de sa dimanda (istàntzia) e su depòsitu de su provedimentu. 
 

Tipologia atu Durada mèdia in 
dies 2010 

Permissos prèmiu 27,9 
Permissos de netzessidade 22,2 
Arressada cunditzionada de sa pena 
tenturada ex Lege n.207/2003 82,7 

Istasida facultativa de pena ex art. 147 c.p.  23,2 
Istasida obligatòria de pena ex art. 146 c.p.  4 
Liberatzione antibitzada 52,6 
Arressada in peristantu de tentura in domo 
ex art 47 ter O.P. 0,5 

Ammìtida in Peristantu de Racumandu 
Terapèuticu ex art. 94 DPR 309/90 11,2 

Bìsitas ispetzialìsticas in logu foranu de cura 1,9 
 

Fintzas in custu casu si bidet comente pro diterminadas tipologias de provedimentos, sa durada 
mèdia est bastante lestra, comente a assempru in su casu de pedidas pro arressare in peristantu sa 
tentura in domo (ex art. 47 ter O.P.). Si torrat a nàrrere comente si siat chi sos tempos de sos 
protzedimentos sunt cunditzionados dae cussos netzessàrios a s’ispletamentu de s’istrutzione de sas 
dimandas (istàntzias). 
 

Sa tabella chi sighit cùmbidat in fines unu cuadru sintèticu de totu su cumparativu subra sos 
volùmenes de atividade in relata a su nùmeru de su personale amministrativu, de sos magistrados 
e de sa populatzione tenturada chi cumpitet a cada Ufìtziu Giuditziàriu.  
 

 Tribunale de Bardiania Ufìtziu de Bardiania de Tàtari Ufìtziu de Bardiania de Nùgoro 
2009 2010 Var. % 2009 2010 Var. % 2009 2010 Var. % 

Nùmeru 
mèdiu 
tenturados 
x 
dipendente 

256,5 239,75 -6,53% 44,6 44,9 +0,67% 72,5 63,75 -12,06% 

Nùmeru 
mèdiu atos 
produidos 
x 
dipendente 

314 
 

415 
 

+32% 348 426 +22% 389 419 +8% 

Nùmeru 
mèdiu atos 
x 
tenturadu 

1,22 1,73 +41,8% 7,80 9,47 +21,41% 5,36 6,56 +22,38% 

Nùmeru 
mèdiu 
tenturados 
x 
magistradu 

205,2 191,8 -6,53% 223 224,5 +0.67% 290 255 -12,06% 

Nùmeru 
mèdiu atos 
produidos 
x 
magistradu 

251 332 +32% 1740 2128 +22% 1557 1675 +8% 

 
Dae sos datos mustrados si podet bìdere comente peri s’Ufìtziu de Bardiania de Tàtari, a fronte 

de unu nùmeru minore de tenturados, si produit unu nùmeru mèdiu prus artu de atos pro 
tenturadu. Est netzessàriu, tènnere, in ogni casu, in cunsideru fintzas su nùmeru de sas persones 

chi non sunt tenturadas, ma comente si siat sutapostas a medidas istrintas de sa libertade 
personale, chi sa mannària intzidit dereta fintzas issa subra sos volùmenes de atividade de sos 
Ufìtzios. 
 

 

4. Costos e resorsas econòmicas 

Sas ispesas de ammàniu de su Tribunale de Bardiania, chi ponent umpare cussas de s’Ufìtziu de 
Bardiania de Tàtari e de Nùgoro, non benint ammaniadas deretas dae sos UU.GG. in paràula, 
essende cun naturalesa cramados in su protzedimentu àteros organismos, e in primu logu su 
Ministeru de sa Giustìtzia, dae ue benint, pro canales diversos, totu sas resorsas netzessàrias a 
su funtzionamentu de sos aparados. 

S’erogazione efetiva de sas resorsas est tenta, in prus che dae su Ministeru de sa Giustìtzia, 
fintzas dae sas Amministratziones Comunales, cumpetentes in manera particulare a covacare 
sas ispesas chi pertocant s’ammàniu de sos immòbiles in ue bi sunt sos ufìtzios giuditziàrios postos 
in su territòriu de su Comune. Sos Entes Comunales leant comente si siat pro tale iscopu dae unu 
fundu ispetzìficu istituidu dae su Ministeru de sa Giustìtzia.     

 
B’at dapoi una sèrie de boghes de ispesa, intre custas in particulare cussas chi pertocant sas 

funtziones de suportu, chi in mèritu a custas sos Ufìtzios trasmitint a sa Corte de Apellu 
cumpetente unu preventivu annuale (intre totus intrant a assempru sas ispesas pro autoveturas, 
sas ispesas de ufìtziu, ecc.). Sa Corte de Apellu imbiat tale preventivu a su Ministeru de sa 
Giustìtzia chi disponet s’assignatzione. Cale si siat summa assignada est ammaniada dae su 
“Funtzionàriu Delegadu” de sa Corte de Apellu a ue sos Ufìtzios in paràula imbiant sas faturas pro 
su pagamentu. A finitia de cada annu benit imbiadu a sa Corte de Apellu unu consuntivu de sas 
ispesas sustènnidas.  
 
Sas ispesas de ammàniu de su Tribunale de Bardiania de Tàtari, chi ponent umpare cussas de 
s’Ufìtziu de Bardiania de Tàtari e de Nùgoro, podent èssere acumonadas in 4 categorias 
printzipales: 
 

− Ispesas pro su personale: s’intendent totu sas ispesas erogadas deretas dae su Ministeru 
de sa Giustìtzia pro sas retributziones lordas de sos magistrados (togados e onoràrios) e de 
su Personale Amministrativu, sos emolumentos atzessòrios (indennidade, produtividade, 
istraordinàrios, bonos pastos), sa formatzione, sas ispesas mèigas e de seguresa (L. 
626/1994). Custas ispesas sunt sustènnidas deretas dae su Ministeru de sa Giustìtzia e de 
sa Corte de Apellu cumpetente (pro su chi pertocat sa licuidatzione de sos onoràrios dèpidos 
a sos Espertos chi cumponent su Tribunale de Bardiania); 

− Ispesas de giustìtzia: s’intendent sos onoràrios pro sa faina de incàrrigos professionales 
de suportu a s’atividade de su giùighe, su patrotzìniu a ispesas de s’Istadu, sas trasfertas 
giuditziàrias, sa possibilidade de iscrìere in stenotipia (iscritura stenògrafa fata a màchina) e 
registratzione de sas udièntzias. Tales ispesas sunt sustènnidas dae sa Corte de Apellu 
cumpetente; 

− Ispesas de suportu: regollet sas boghes de ispesa chi pertocant su materiale netzessàriu 
pro suportare su funtzionamentu de sos Ufìtzios: materiales de consumu, utèntzias 
telefònicas, ispesas postales, ammàniu de sos automezos, ecc. Custas ispesas sunt 
sustènnidas dae sa Corte de apellu cumpetente; 

− Ispesas chi pertocant sas seas: cumprendent totu sas boghes de ispesas chi pertocant 
sos cànones de afitu, acontzu e pulitzia, energia e iscaldamentu, mobìlia e impiantos, 
bardiania e adeguamentu de sos immòbiles in ue at sea s’ufìtziu giuditziàriu. Tales ispesas 
sunt sustènnidas dae sas Amministratziones Comunales.  

 
Inoghe fatu si mustrat su prospetu chi sintetizat sas ispesas printzipales chi interessant 

s’annu 2010 chi pertocant sos Ufìtzios Giuditziàrios in paràula. Su Tribunale de Bardiania de 
Tàtari e s’Ufìtziu de Bardiania de Tàtari, cumpartzende su matessi logu, benint inditados 
comente un’ùnica entidade.  

Est netzessàriu pretzisare chi sa parte manna de sos balores mustrados rapresentant 
unas cantas istimas, no essende possìbile diterminare cun tzertesa cuotas pretzisas bortadas 

a sos Ufìtzios e cunsiderende in prus s’indisponibilidade de unos cantos datos ispetzìficos. 
 
A assempru, in relata a sas ispesas pro sas seas, sos Ufìtzios cumpartzint cun àteros UU.GG. 

sos immòbiles in ue istant, e sos costos sustènnidos sunt a disponimentu ebbia de sa summa chi 
giuat a s’immòbile intreu in su cumplessu suo. Sunt istadas duncas istimadas sas pertzentuales 
de superfìtzie ocupadas dae sos Ufìtzios in paràula e, subra sa base de custas istimas, 
carculadas sas cuotas de parte. In prus, leende a inditu a sas ispesas sustènnidas pro su 
Personale, no essende disponìbiles sos importos pretzisos, fintzas inoghe sos costos chi 
interessant su 2010 sunt istados istimados tenende in cunsideru sas retributziones mèdias e sos 
emolumentos atzessòrios mèdios de totu su Personale.  
 
Sos datos sunt comente si siat ùtiles a su fines de àere unu cuadru de sas resorsas netzessàrias 
a su funtzionamentu operativu de sas istruturas.  
 

Boghes de ispesa 
Importu 

SS 
Importu 

NU 
Importu 
Totale 

% subra 
su totale 

Ispesas pro su personale   1.244.224 73,6% 

Magistrados + Personale amministrativu 780.000 460.000 1.240.000  

Espertos 4.224 - 4.224  

Ispesas de giustìtzia   17.326 1% 

Ausiliares de su magistradu (peritos, 
consulentes, intèrpretes, traduidores) 

1.200 - 1.200  

Patrotzìniu a ispesas de s’Istadu 15.756 370 16.126  

Ispesas pro benes e servìtzios de 
suportu 

  14.753 0,9% 

Materiale de consumu 1.950 2.335 4.285  

Utèntzias telefònicas 5.146 3.133 8.279  

Servìtziu automezos 919 1.270 2.189  

Ispesas pro sas seas   413.342 24,5% 

Cànones de afitu/cuntzèdida 246.330 8.433 254.763  

Acontzos 468 1.971 2.439  

Pulitzia locales 40.133 10.664 50.797  

Energia elètrica e abba 21.363 6.918 28.281  

Iscardamentu - 3.266 3.266  

Còmpora de mobìlia e trastos 25.000* - 25.000  

Bardiania 17.082 28.797 45.879  

Àteras ispesas 1.758 1.159 2.917  

TOTALE ISPESAS DE 
FUNTZIONAMENTU 

1.136.329 528.316 1.689.645 100% 

*S’ispesa chi pertocat mobìlia e trastos est gasi manna ca interessat s’annoamentu de sa mobìlia pro 
more de su giambamentu a àteros locales a finitia de su 2010. S’ispesa mèdia a s’annu non bàrigat de 
sòlitu sos 250 euro. 

 
 

Dae s’ala de sas intradas, essende sos protzedimentos de bardiania esentes dae cada tipologia 
de contributzione econòmica, s’Ufìtziu giuditziàriu in totu regollet in bia indereta ebbia sos diritos 
de còpia, chi sos interessados sunt tènnidos a versare pro otènnere còpia de atos giuditziàrios. Su 
pagamentu si faghet peri marcas pro diritos de cantzelleria, chi depent èssere cunsignadas in 
Cantzelleria pro un’importu paris a sos diritos de còpia dèpidos. In totu, sa summa de cada annu de 
tales marcas est in sustàntzia bassa (una mèdia de unos 400 € a s’annu). 

Mapa de sos Stakeholder 
 
 
 

1. Elencu e numerosidade de sos Stakeholder 
 
Sa rete de sos stakeholder de sos Ufìtzios Giuditziàrios de su Tribunale e de s’Ufìtziu de Bardiania 
de Tàtari est istruturada subra 4 levellos:  

§ Su primu levellu est costituidu dae sos cundennados chi rapresentant sos 
“distinatàrios finales” de sos servìtzios erogados.  

§ Su segundu levellu est costituidu dae sos interlocutores “deretos e fitianos” chi leant 
parte ativa a sos “protzessos de produtzione” de sos Ufìtzios in paràula. 

§ Su de tres levellos est costituidu dae cussos sugetos chi ant relatas istàbiles de 
collaboratzione cun sos Ufìtzios e chi a bortas contribuint, in manera dereta e/o 
indireta, a sa faina de sos protzessos operativos. 

§ Su de bator levellos est costituidu dae totu sos “benefitziàrios” de sos impatos de sos 
servìtzios pùblicos: tzitadinos e impresas. 

Pianificatzione istratègica  
e progetos in andera 

 
 

1. Polìticas e pianos de megioru 
 

Su 2010 at bidu sos ufìtzios giuditziàrios in paràula protagonistas de s’aviu de paritzas 
initziativas bortadas a su megioru organizativu e de àteras resòlvidas pro s’isvilupu de su suportu 
cun sa giurisditzione, meda de custas ant a èssere galu prus implementadas pro totu su 2011.   
 
Ispàrghida de bonas pràticas in sos ufìtzios giuditziàrios - Progetu Dike 

S’organizatzione de s’Ufìtziu de Bardiania e de su Tribunale de Bardiania de Tàtari est istada 
programmada a sa lughe de sos datos de produtzione e de sas crititzitades essidas a foras. In sa 
organizatzione noa aviada in s’andera de su 2010, peri su progetu “Ispàrghida de bonas pràticas 
in sos ufìtzios giuditziàrios”, ispiradu a sa criada de una governance chi andaret a caraterizare 
sos Ufìtzios in paràula, erogadores de su servìtziu giustìtzia in su campu dìligu meda de s’agabbu de 
sa pena, est istada prevista sa “costitutzione de istruturas”, chi in logu de custas, otimizende 
s’ammàniu de sas resorsas umanas - abbalorende∙las, motivende∙las e orientende∙las “a su 
resurtadu”, prus che a su “adempimentu de su dovere” ebbia-, in un’ambiente megioradu de 
traballu, caraterizadu dae una fitiana promòvida a sa comunicatzione, a sa collaboratzione e a 
un’atentu ammàniu de sos levellos intèndidos de matana fìsica, mentale e de apretu - s’ant a 
pòdere megiorare sos levellos de produtividade chi, si creet, siant in relata dereta cun bonos 
levellos de beneistare organizativu.  

Pro megiorare sa funtzionalidade de sos Ufìtzios sunt istados individuados interventos subra su 
fronte de sas cunditziones de traballu, in prus che subra s’impreu de sas resorsas materiales, 
traditzionales e tecnològicas avantzadas. S’est dada, pro tantu, atintzione: a) a su controllu de sos 
protzessos de traballu; b) a s’abberamentu de sas utilidades de totu sos protzessos de traballu giai 
in andera, providende, si retènnidu netzessàriu a los mantènnere in bida, a sa semplificatzione 
issoro; c) a s’identificatzione de su profilu netzessàriu a sa faina de cada fase in ogni protzessu de 
traballu (cumpetèntzias, tìtulu de istùdiu, formatzione, isperièntzias achiridas in matèria); d) a sa 
definitzione de sas professionalidades netzessàrias pro sa formatzione de unu “grupu de traballu” de 
intregare in unu diteminadu protzessu de traballu. 
 

Pro su chi pertocat su chi bi cheret pro sa formatzione de s’organizatzione, gasi comente 
giai postu in bisura dae su Presidente de su Tribunale de Bardiania in sa formulatzione de s’annu, 
pro su 2010, de su pianu formativu de su Personale, s’est cumproadu chi sos interventos formativos 
pedidos dae su Personale esserent cunformes a sas matessi calìficas, funtziones, cumpetèntzias e 
responsabilidades, in prus funtzionales cun sas istrategias organizativas adotadas e cun sas 
resorsas distinadas a sa formatzione, gasi chi, non solu adotende sos mòdulos formativos de sa 
formatzione/interventu e de sa formatzione/isperientziale, ma fintzas in su protzessu de 
organizatzione noa de sos ufìtzios. S’at a agiuare, in prus, a fàghere leare parte su personale a sos 
cursos de agiornamentu, tantu est chi in su subra numenadu pianu formativu est istadu pedidu chi 
sa programmatzione formativa pro s’annu 2011 s’artìculet fintzas sighende cussa de s’annu 
barigadu. Pro àteru, cantu naradu subra est essidu a foras dae sos matessi enuntziados de su chi 
faghet bisòngiu ispressados dae su Personale e chi torrant resposta, non solu a s’esigèntzia de 
s’annoamentu e de s’arrichimentu professionale, ma fintzas a sas esigèntzias de s’organizatzione 
imposta a sos Ufìtzios in paràula. 
 

 
Sa presente accountability intendet pònnere in bisura chi in bia preliminare cada sèbera 

organizativa est istada antibitzada dae un’atenta anàlisi de sos costos/benefìtzios a su fines de nde 
istimare sa cumbenia, in prus che dae s’anàlisi de sos puntos de fortza e de debilesa siat de su 
sistema organizativu de in antis siat de cussu chi si cheriat instaurare, istimende∙nde, in prus, sos 
bantàgios potentziales e sas dificultades potentziales chi podiant bènnere dae s’ambiente totu in 
tundu. Su prima acurtziada organizativa, istruturada e sistemàtica e in armonia cun sas esigèntzias 

de sos clientes/stakeholder, imposta cun su progetu tabellare e cun sos òrdines de servìtziu de su 
Presidente de su Tribunale de Bardiania chi si sunt persighidas in su tempus, a leare cuviu dae su 
2008, est istada ispirada a su printzìpiu de cultura organizativa, cale cumones de cumportamentos, 
ètica e balores trasmìtidos, praticados e afortigados dae totu sos sugetos chi cumponent 
s’organizatzione, in prus che a sa lòmpida de su “beneistare organizativu“ chi istat in sa calidade de 
sa relata esistente intre sas persones e su cuntestu de traballu e chi influit dereta subra s’istadu de 
salude de su sistema intreu. 
 

Su sistema de su gasi naradu “chircu de Deming”, aplicadu pro realizare su megioru fitianu pro 
mèdiu de pianificatzione, agabbu, controllu, atzione de adatamentu e currègida, at giai cunsentidu 
de cunsighire (fintzas a sa lughe de sos datos istatìsticos de produtzione relevados), unos cantos 
resurtados in tèrmines de “bona pràtiga” in andera de su progetu “Ispàrghida de bonas pràticas 
in sos ufìtzios giuditziàrios - Dike” (progetu interregionale / transatzionale promòvidu dae su 
Ministeru de sa Giustìtzia, chi cun prioridade 1, est istadu finantziadu dae sa Regione Autònoma de 
sa Sardigna cun fundos de s’Unione Europea - F.S.E.). Est bene a pretzisare chi su Tribunale de 
Bardiania de Tàtari est su primu e s’ùnicu Tribunale de Bardiania de s’Istadu Italianu a èssere 
titulare de unu progetu in matèria; si tratat, chentza àteru, de unu “progetu pilota”, chi s’abbalet, 
pro àteru, in sa cumprida de s’atividade sua de consulèntzia de professionistas seberados dae foras, 
giughidores de professionalidade e cumpetèntzia manna. Su progetu, dae ue naschet intre sas 
àteras fintzas custa prima editzione de su Bilàntziu Sotziale de s’ufìtziu, at a sighire in 
s’implementatzione sua pro totu su 2011. 
 
Acordu cun sa Provìntzia de Tàtari pro s’integratzione de su personale  

Resposta pro pònnere a postu su problema de su pagu personale amministrativu in 
orgànicu in sos Ufìtzios in paràula diat pòdere bènnere in parte dae sa dimanda imbiada dae su 
Presidente de su Tribunale de Bardiania a sa Presidèntzia de sa Provìntzia de Tàtari, in ue si pedit 
torra sa pesada de un’initziativa contra sa crisi pro sustènnere, in su territòriu de sa Provìntzia, sas 
persones in dificultade e pro non pèrdere professionalidade, aprontende unu progetu ocupatzionale 
chi cuviet professionalidades fintzas in àteros cumpartos. 
 

Si tratat de mandare a dae in antis unu pianu istraordinàriu pro torrare resposta a sa crisi cun 
unu cùmbidu de traballu a beru; su pianu diat èssere bortadu a sos Entes locales e a sa Pùblica 
Amministratzione in sas isvàrias articulatziones territoriales suas pro s’intrada in sas istruturas 
pròpias de personale in possessu de cumpetèntzias de tipu amministrativu chi si diat 
pòdere seberare intre sos traballadores in cassa integratzione o mobilidade residentes in 
sa Provìntzia, cunsentende a custos de sighire atividade pròpia, cun un’integratzione a su rèdditu 
respetu a sos ammortizadores sotziales.  

Su Presidente de su Tribunale de Bardiania de Tàtari, cumproadu chi progetos sìmiles sunt 
istados realizados cun profitu fintzas in àteras realidades territoriales cun su placet ministeriale, 
premissu de no èssere Ufìtziu investigativu in rejone de sas funtziones giurisditzionales tentas, at 
imbiadu dimanda de formalizatzione de su progetu, in cantu interessadu a s’impiegu de sos 
traballadores de quibus, bidu su sutadimensionamentu de su personale amministrativu chi sufrit 
s’Ufìtziu e, chentza chèrrere pro nudda lassare a àteros su traballu pròpiu de sa mansione de 
Cantzelleri, at inditadu sas mansiones amministrativas chi ant a pòdere èssere dadas a su Personale 
in paràula e de pretzisu: sa movimentatzione, sa fotocopiadura, s’iscansione informàtica, sa 
fasciculatzione, sa chirca e elaboratzione de datos contàbiles e s’impreu de sistemas informàticos de 
iscritura. 
 
Cunventzione cun s’Universidade de Tàtari 

S’Ufìtziu, rapresentadu dae su Presidente de su Tribunale de Bardiania de Tàtari, at firmadu una 
Cunventzione cun s’Universidade de sos Istùdios de Tàtari – Facultade de Giurisprudèntzia, pro 
s’implementatzione de tirotzìnios de formatzione e orientamentu, de si tènnere peri su 
Tribunale e s’Ufìtziu de Bardiania de Tàtari; initziativa reservada a giòvanos in possessu de diploma 
o de làurea in matèrias giurìdicas. 
 

S’Universidade de sos Istùdios de Tàtari e su Tribunale de Bardiania de Tàtari, bida s’andera de 
collaboratzione giai tenta in antis intre sos duos Entes, ant in prus sigladu in andera de su 2010 una 
Cunventzione Cuadru, cumbenende subra s’oportunidade de afortigare sos raportos de 
collaboratzione giai in èssere, isvilupende àteras formas de annànghida a su fines de megiorare sa 
calidade de sos protzessos formativos e sa coerèntzia issoro cun sas esigèntzias de su mundu de su 

traballu; implementare s’aportu de sa chirca aplicada e favorire s’ispàrghida de cumpetèntzias 
ispetzìficas in su setore de interessu de sa giustìtzia, fintzas a su fines de prevènnere/cuntrastare su 
fenòmenu de sa criminalidade comune e/o organizada; promòvere progetos pro fàghere intrare in 
logos de traballu sugetos chi sunt agabbende sa pena siat pro mèdiu de s’ammìtida a su traballu 
dae foras siat pro mèdiu de cuntzèdidas de medidas alternativas a sa tentura. 

 
In custa òtica s’Universidade de Tàtari at in custos annos giai ativadu initziativas ispetzìficas e 

filones de chirca subra temàticas chi pertocant sa criminalidade, s’agabbu de sa pena tenturada e 
sas medidas de seguresa. In manera particulare, sa Setzione “Giustìtzia e polìticas de interventu” 
de su Tzentru Istùdios Urbanos at previstu una programmatzione mirada a sos temas de sa 
giustìtzia e dae annos dat sustentu a progetualidades e interventos finalizados a fàghere intrare 
torra in sa sotziedade sos tenturados e sos ex tenturados. Custu intrat in logu de unu Protocollu de 
intesa cun su Dipartimentu de s’Amministratzione Penitentziària, a ue leant parte sas Domos 
Tzircundariales de Tàtari e de S’Alighera cun sas finalidades de favorire s’isvilupu culturale e sa 
formatzione universitària de sas persones tenturadas e promòvere sa chirca iscientìfica pro 
megiorare sas cunditziones de vida a parte intro de sos Istitutos de pena. Sa Setzione at in prus 
sigladu una Cunventzione cun su Comune de Tàtari pro initziativas progetuales in logu de sas 
temàticas chi pertocant sa preventzione de atividades criminosas torradas a tènnere e pro su 
sustentamentu a fàghere intrare in su traballu persones ex tenturadas o chi faghent parte de sas 
"povertades istremas". 
 

Sa cooperatzione intre sos duos Entes cheret, in prus, meledare comente pònnere a postu sa 
matèria de organizatzione de su traballu e de sa funtzionalidade de su Tribunale e de sos Ufìtzios de 
Bardiania, in prus che subra una prus atenta anàlisi de sas prospetivas de evolutzione de su sistema 
de agabbu de sas penas a su fines de achirire una cussèntzia prus manna de s’importu chi at sa 
fase esecutiva, in ue su recùperu de su cundennadu in sa sotziedade tzivile siat sa cumprida prena 
de sos printzìpios costitutzionales chi guvernant sa pena. 
 
Initziativas a suportu de sa giurisditzione 

In logu de sas initziativas adotadas a suportu de sa giurisditzione, su 2010 at bidu s’aviu 
de s’isperimentatzione de su sighente protocollu de udièntzia nou: 

 
1- Precàmera de Consìgiu: Sa die in antis de sas udièntzias de su Tribunale de Bardiania de 

Tàtari, su Presidente e su Magistradu de Bardiania reladore esàmenant a sa lestra sos temas 
preliminare de sos protzedimentos fissados e chi pertocant: su tìtulu de agabbu, sa sighidura de 
s’ammissibilidade de sa dimanda e abberant sa regularidade de sas notìficas. S’esàmene de su 
mèritu de sos protzedimentos at a èssere, imbetzes, reservadu de su totu a sa Càmera de 
Consìgiu chi sighit a tzelebrare s’udièntzia camerale; Custu fintzas a su fines de pòdere 
cunsentire a su Magistradu de Bardiania (reladore) de redare pro iscritu una relata cumpartzida 
“in fatu” pro cada sìngulu protzedimentu, prassi virtuosa e giai a beru assentada in su Tribunale 
de Bardiania de Tàtari. Tale relata at a èssere cunsignada a sos Avocados de fide e, cun prus 
rejone, a sos Defensores de ufìtziu (in s’atu chi si cramat su protzedimentu), a su fines de 
frunire elementos pretzisos chi si potzant impreare pro sa defensa tècnica; 

2- Bida sa cullocatzione forana de sa Sea de su Tribunale de Bardiania, pro cunsentire a sos 
Avocados de pòdere programmare sos impignos professionales issoro peri sos diversos Ufìtzios 
Giuditziàrios, s’est chèrfidu isperimentare sa possibilidade de permitire a sos Avocados 
impignados pro sas udièntzias a dae in antis de su Tribunale de Bardiania de pòdere fàghere, su 
mangianu chito de su giòbia, die prevista in tabella pro sa tzelebratzione de s’udièntzia de sa 
chida, una prenotatzione pro fasca orària. 

3- In logu de duos chìrrios de udièntzia, cussu reservadu a sa tratatzione de protzedimentos chi 
pertocant sugetos tenturados e cussu chi interessat sugetos lìberos, sos Avocados ant a àere sa 
possibilidade de inditare sa fasca orària, cunsiderada prus bona in totu s’ammàniu de sos 
impignos professionales issoro de sa die. In logu de custa, ant a assegurare sa presèntzia issoro 
a dae in antis de su Tribunale de Bardiania, tenende semper in cunsideru sas esigèntzias de sos 
Collegas issoro e de su Tribunale de Bardiania. In cue, sas prenotatziones ant a pòdere èssere 
fatas peri s’Operadore disignadu pro sas cramadas in udièntzia. Tale operadore, aende a ata de 
manu su “fòlliu de sas prenotatziones” intestadu “Tribunale de Bardiania” e cumpletu de data 
de udièntzia, l’at a pònnere a disponimentu de s’Avocadu chi lu pedit a manera de 
cunsentire s’introduida de sa prenotatzione in sa chìrriu seberadu segundu sa fasca 

orària inditada. A tale operatzione at a pòdere providire, segundu sas esigèntzias, s’Avocadu 
matessi o unu delegadu suo; custa, pro èssere cunsiderada bàlida, s’at a concruire ponende una 
firma chi si potzat lèghere. Coladu su tempus inditadu in sa fasca orària, su protzedimentu at a 
èssere tratadu segundu sas esigèntzias de su ruolu de udièntzia de su Tribunale. 

 
Isportellu de mediatzione culturale 

Est giai ativu peri sa Domo de Reclusione de S’Alighera su “isportellu de mediatzione 
culturale” chi assegurat de barigare sas dificultades de sa limba pro sos tenturados istràngios; si 
previdit sa matessi ativatzione in totu sos àteros Istitutos de Pena in ue est cumpetente su 
Tribunale de Bardiania de Tàtari. In cue, in fines, mancari cun pagu logu, si chircat de assegurare 
carchi aposentu reservadu fintzas a s’esercìtziu de sas funtziones de cultu de sas diversas 
religiones, bida sa cumposidura multiètnica de sa populatzione tenturada. 
 
Isportellu de limba sarda 

Cunsideradu chi sa garantzia de s’impreu de sa limba de minoria, intèndidu comente nega a sa 
discriminatzione e formalizadu comente diritu a s’impreu pùblicu de sa pròpia limba mama, agatat 
tutela, in prus chi in s’artìculu 3 de sa Costitutzione Republicana, fintzas in sa Cunventzione 
Europea de sos Diritos de s’òmine in ue si garantit (Art. 6 comma 3^ CEDU) su diritu de s’imputadu 
a una bona defensa protzessuale, cumprèndida de su diritu a s’impreu de sa limba de minoria, su 
Tribunale de Bardiania de Tàtari at chèrfidu progetare sa costitutzione de un’isportellu de limba 
sarda pro s’ispàrghida de informos chi pertocant sas modalidades de agabbu de sa pena, sa 
cuntzèdida de benefìtzios previstos dae s’Ordinamentu Penitentziàriu e in generale de totu sos 
servìtzios frunidos dae su Tribunale matessi e dae s’Ufìtziu de Bardiania.  

In logu de su progetu “Ispàrghida de sas Best Practice in sos Ufìtzios Giuditziàrios”, a su fines 
de sa comunicatzione cun sa tzitadinàntzia e de sa comunicatzione istitutzionale, si previdit sa 
costitutzione de su giassu web e de s’isportellu de mediatzione linguìstica in sas printzipales limbas 
comunitàrias. Est istada, difatis, prevista s’abertura de una setzione de su matessi giassu web in 
limba sarda cun sa parallela costitutzione de un’isportellu linguìsticu de su matessi idioma. Su 
Tribunale de Bardiania de Tàtari at, difatis, presentadu a su Dipartimentu pro sos Afares Regionales 
de sa Presidèntzia de su Consìgiu de sos Ministros unu progetu (responsàbile su Presidente de su 
Tribunale de Bardiania de Tàtari) pro sa “Costitutzione de un’isportellu linguìsticu in limba 
sarda pro s’agabbu de sa pena”, a su fines de otènnere unu finantziamentu cun sos fundos 
previstos dae sa normativa fata pro adeguare sos ufìtzios pùblicos a s’impreu de sa limba de 
minoria. 
 
Atòbios cun sos tenturados 

Est foras dae sa presone, in su cuntestu sotziale, chi si podet realizare una sustantziale 
alternativa a sa deviàntzia e a sa retzidiva; si creet andent, pro tantu, implementados progetos e 
interventos capatzes de fàghere intrare in parte sa colletividade pro su problema de s’ammàniu de 
sa deviàntzia e pro s’introduida torra in sa sotziedade de s’infartadu in andera. A su matessi 
tempus, at a èssere dada a custu ùrtimu un’ativatzione responsàbile e de acontzu, sustentende∙nde 
s’impignu pro mèdiu de programmas orientados a atziones sotziales positivas; in tale deretu est 
istada cuviada sa programmatzione de atòbios cun sos tenturados inserrados in sos diversos 
Istitutos de Pena de sa Tzircuscritzione territoriale de su Tribunale de Bardiania de 
Tàtari, pro dare impulsu, cun su contributu de feguras professionales tècnicas, a ogni netzessària 
atividade de informos subra sos temas e sos programmas de una giustìtzia bona a acontzare. 
 
Ammàniu eletrònicu de sos fascìculus 

S’esigèntzia de dematerializatzione de sos fascìculos, de mòvere in digitale sos informos e de 
intrare in sa fase remota est ligada a su printzìpiu generale de giusta durada de su protzessu e est 
unu de sos obietivos chi de prus si cherent persighire in un’ammàniu de calidade de sa 
giurisditzione. A tale fines su Tribunale de Bardiania at pedidu in su 2010 de èssere fatu intrare in 
sa lista de sos Ufìtzios giuditziàrios chi isperimentant s’implementatzione de anderas de 
digitalizatzione de su fascìculu e de sas printzipales protzeduras. 

2. Sos intentos de sa calidade 

Pro medire sa calidade de sos servìtzios frunidos, su Tribunale de Bardiania est impignadu in sa 
cumprida de inditadores e istandard de inditu, monitorende die cun die s’atividade sua, subra sa 
base de lìnias de ghia produidas dae su Dipartimentu de sa Funtzione Pùblica paris a su Formez, 
isvilupadas in aplicatzione de su Decretu legislativu 27 de santu gaine 2009, n. 150.  

Tales lìnias de ghia sunt isvilupadas segundu bator mannàrias fundamentales: Atzessibilidade, 
Lestresa, Trasparèntzia e Bonu fàghere.  

S’Atzessibilidade s’artìculat in atzessibilidade fìsica, intèndida comente atzessibilidade a sos 
Ufìtzios (fatzilidade de identificatzione, oràrios de abertura a su pùblicu) e in atzessibilidade 
multicanale, ossiat fruibilidade de informos peri paritzos canales (in primu logu peri sa rete 
internet). Pro su chi pertocat s’atzessibilidade fìsica, su giambamentu de sos Ufìtzios in ogetu a 
s’immòbile nou de carrela Budapest at permissu de ammaniare torra s’organizatzione de su logu: sa 
signalètica est cullocada a posta pro cuviare s’utèntzia e rèndere meda prus fàtzile s’identificatzione 
de sos ufìtzios. Su cumplessu nou non presentat dapoi abbarros architetònicos de relievu; a 
disponimentu de su pùblicu b’at ascensores chi cunsentint de lòmpere cun fatzilidade a su primu 
pranu de s’immòbile. S’abertura a s’utèntzia est assegurada in fines totu sas dies de traballu de sa 
chida. Pro su chi pertocat imbetzes s’atzessibilidade multicanale, est in fase de isvilupu unu 
giassu web pròpiu de su Tribunale de Bardiania, chi at a collire totu sos informos prus ùtiles pro 
s’utèntzia. 

Sa Lestresa de su servìtziu dipendet dereta dae cussas chi sunt sas normativas ispetzìficas chi 
disciplinant sas matèrias de cumpetèntzia de sa Magistradura de Bardiania. In su Bilàntziu Sotziale 
de sas atividades de su Tribunale est inditada comente si siat sa durada mèdia de unos cantos 
protzedimentos presentes in s’Ufìtziu giuditziàriu.  

Sa Trasparèntzia, comente obietivu de sa calidade, giai persighida pro mèdiu de sa redatzione 
e de s’ispàrghida de custa Carta de sos Servìtzios, in prus che de su Bilàntziu sotziale de sas 
atividades de su Tribunale, at a èssere galu prus assegurada dae sa publicatzione, chi si nd’at a 
fàghere in su giassu web in andera de realizu de su Tribunale de Bardiania, de totu sos informos 
introduidos in custa Carta de sos Servìtzios. 

Sa Bona resèssida de su servìtziu frunidu dae su Tribunale de Bardiania, chi cumprendet sas 
suta mannàrias de sa cunformidade, afidabilidade e de cumprida, podet èssere esamenada leende 
in cunsideru unos cantos inditos chi sintetizant s’andamentu de s’atividade ordinària de s’Ufìtziu 
giuditziàriu in paràula. A tale propòsitu si torrat a mandare a su Bilàntziu Sotziale de sas atividades 
de su Tribunale, in ue si faghet inditu a assempru a s’ìnditze de giambamentu (chi isprimit sa 
capatzidade de s’Ufìtziu de fàghere fronte a sas subrabenièntzias), o fintzas a s’ìnditze de 
inciupidura (assorbimentu) chi isprimit sa capatzidade de s’Ufìtziu de fàghere fronte a totu sos 
càrrigos de traballu.    

In una bisura pro acuntentare semper prus s’utèntzia, su Tribunale de Bardiania de 
Tàtari s’at leadu s’impignu de megiorare una fatu a s’àtera sas bator mannàrias 
fundamentales de sa calidade e de ammaniare sa pròpia Carta de sos Servìtzios in 
manera tale de: 

• garantire s’annoamentu suo cun un’achidada nessi de ogni duos annos;  
• cumprire torra e integrare, in s’andera de sos primos annos de s’aplicatzione sua, sos 

inditadores e sos istandard chi pertocant sos servìtzios dados, fintzas in funtzione de 
s’ativatzione dae como a pagas dies de unu portale web intregadu. 

• perfetzionare sos sistemas de regòllida de sos datos in una bisura de informatzione prus 
manna. 

In logu de su progetu de organizatzione noa de s’Ufìtziu e de su Tribunale de Bardiania de Tàtari 
sunt istados individuados obietivos chi cunsentint in su tempus de cunsighire performance de bonu 
fàghere, bona resèssida e responsabilidade sotziale semper prus bonas. 

Glossàriu 
 
Inoghe fatu si proponet unu glossàrieddu de sos printzipales tèrmines impreados in su documentu:  
 

Tèrmines impreados Definitzione  

BILÀNTZIU SOTZIALE Documentu volontàriu, èsitu de unu protzessu chi s’organizatzione impreat 
pro rèndere contu de sos impignos, de sos obietivos, de sas atividades, de 
sos resurtados, de s’impiegu de resorsas in unu datu perìodu, a manera de 
cunsentire a sos diversos interlocutores de connòschere e formulare unu 
giudìtziu pròpiu subra comente s’organizatzione interpretat e realizat sa 
missione istitutzionale sua 

INTENTU Puntu a ue lòmpere chi ispricat e cunsentit de medire una polìtica 
POLÌTICA Impignu generale assuntu in sos cunfrontos de unu stakeholder 
STAKEHOLDER Interlocutore de relievu o giughidore de interessos; su tèrmine identificat 

totu sos sugetos chi ant carchi tipu de interessu pro chi s’Ufìtziu giuditziàriu 
funtzionet bene aende∙nde unu bantàgiu 

INDITU DE GIAMBU 
 

Isprimit sa capatzidade de su UG de fàghere fronte a sas subrabenièntzias 

INDITU DE SOS 
PROTZEDIMENTOS 
PENDENTES 

Isprimit sa variatzione pertzentuale de sas pendèntzias respetu a s’annu 
giuditziàriu de in antis 

INDITU DE 
INCIUPIDURA 
(ASSORBIMENTU) 

Iprimit sa capatzidade de su UG de fàghere fronte a sos càrrigos de 
traballu cumplessivos (subrabenièntzias + pendentes initziales) 

 
 
 

Funte de sos datos 
 
Pro sa predispositzione de su presente documentu s’est fatu inditu ispetzìficu a diversas funtes siat 
internas che foranas a su Tribunale, in prus che a sas anàlisis tentas in sa prima parte de su 
progetu DIKE. 
  
Intre sas funtes printzipales impreadas est doverosu signalare:  
 

- Tabella di cumposidura de s’Ufìtziu e Tribunale de Tàtari e de s’Ufìtziu de Bardiania de 
Nùgoro;  

 
- Disponimentos de servìtziu de su Presidente de su Tribunale de Bardiania de Tàtari; 

 
- DG STAT, Diretzione Generale de Istatìstica, cullocada dae su 2001 in su Dipartimentu de 

s’organizatzione giuditziària, de su personale e de sos servìtzios; 
 

- Tribunale de Bardiania de Tàtari, datos ufitziales trasmìtidos dae su Tribunale a sa Corte de 
Apellu de Casteddu in ocasione de sa relata annuale subra s’atividade; 
 

- Programma annuale de sas atividades. 

